
Procesverbal 

Nga mbledhja e VII- (shtatë) e rregullt e Kuvendit Komunal në Dragash , e mbajtur më 

datë: 28.07.2023 

 
Rend Dite 

 

1) Miratimi i procesverbalit nga mbledhja e kaluar, 

2) Raporti Financiar i Shpenzimeve Janar-Qershor 2023, 

3) Vendim për bartjen e mjeteve vetanake të pashpenzuara nga viti 2022 në vitin 2023, 

4) Raporti i Punës së KKSB-së për gjashtëmujorin e parë për vitin 2023, 

5) Raporti i Auditorit të Jashtëm për Pasqyrat Financiare Vjetore për vitin 2022, 

6) Plani për zbatimin e rekomandimeve të Auditorit të Jashtëm, dhe 

7) Eventuale. 

 

Uran Halimi: Përshëndetje, të nderuar! Mirë se keni ardhë në mbledhjen VII të rregullt për vitin 2023 të 

KK në Dragash, ku është propozuar ky rend i ditës: e kemi në pikë të parë miratimin e procesverbalit, si 

zakonisht, të mbledhjes së kaluar, është Raporti Financiar i Shpenzimeve Janar-Qershor 2023, pika e 

tretë është Vendimi për bartjen e mjeteve vetanake të pashpenzuara nga viti 2022 në vitin 2023, pika 

e katërt me radhë është Raporti i Punës së KKSB-së për gjashtëmujorin e parë për vitin 2023, pika e 

pestë është Raporti i Auditorit të Jashtëm për Pasqyrat Financiare Vjetore për vitin 2022, e gjashta 

Plani për zbatimin e rekomandimeve të Auditorit të Jashtëm, pikën e fundit e kemi pikën eventuale. 

Nëse do me e marrë fjalën dikush në lidhje me rendin e ditës? I kemi dy kërkesa. Nedžmidin Sejdilar 

dhe pas tij Driton Ademi. 

Nedžmidin Sejdilar: Zoti Kryetar, para disa ditësh ishim në Opoje dhe u zhvillua një aktivitet nën 

kujdesin e shoqërisë kulturore artistike “Opoja Vallezon”, aty unë dhe shumë prej delegatëve u 

dhuruam çertifikata falenderimi pjesëmarrësve. Ne u fotografuam atje, dhe nga të gjitha fotot në 

uebsajt, qoftë ju apo dikush nga administrata juaj, e morët foton dhe me fotoshop e montuat 

përmbajtjet pornografike. Me këtë ai që e bëri këtt veprim e kërcënuat dinjitetin tim si person, si 

këshilltar në kuvend dhe treguat fytyrën e tij të vërtetë. Me këtë shembull, zoti Kryetar, po dërgoni 

një mesazh që njerëzit të mos merren me politikë. Pas kësaj fotoje dhe pas një skandali si ky, si do 

të merret dikush këtu me politikë, sidomos dikush nga popullata femërore. A mund të ma shpjegojë 

dikush këtë? Të paktën pres që të gjeni fajtorin e këtij skandali. Është gjithashtu e vrazhdë të mos më 

dëgjosh kur flas. Këtu po flas për një problem të madh. Si është e mundur që një delegat që ka qenë 

zyrtarisht në atë festë dhe që i ka dorëzuar një çertifikatë falënderimi një pjesëmarrësi nga Maqedonia 

e Veriut, ti bëhët një foto dhe ti montohët një organ seksual. Dhe publikojeni në faqen zyrtare të 

komunës së Dragashit. Nëse kjo do të postohej në një grup tjetër, nuk do të ishte aq e rëndësishme. 

Kështu është publikuar në faqen zyrtare të komunës së Dragashit. Me atë që ia prishën dinjitetin e 

komunës si institucion. Për të mos përmendur veten. Shikoni komunën e Dragashit në Facebook dhe 

do të shihni nëse është ajo foto. Ky është një shembull klasik dhe plastik i presionit ndaj dikujt që 

qëndron për diçka në këtë asamble. Që lufton për çdo të drejtë. Kjo është nënçmim dhe fyese. Tani 

si do të ngrenë zërin këto zonjat këtu kundër diçkaje. Ky është një skandal i përmasave më të larta. 

Çfarë duhet të pres këtu pas kësaj? A duhet të pres që dikush të më zërë pritë me kallashnikov ose të 

më godasë me kamion ose të më vendosë një bombë poshtë automjetit. Pres që ju ose kushdo nga 

administrata juaj të vini në këtë foltore dhe të kërkoni falje dhe të dënonini autorin e këtij montimi. 

Driton Ademi: Faleminderit, kryesues! Përshëndetje të gjithëve! Kryesues, kërkesa e vitit të kaluar 

u konë, në mbledhjen e tretë mos gabofsha, që ditën e premte, ditë e Xhuma, mos me mbajt seancë. 

Ju jeni t’u veprue prapë në të njëjtën mënyrë, mos me i respektue. U marrë si unanim këtu që mos 

me e mbajt ditën e Xhuma. Ju prapë po e caktoni ditën e Xhuma për seancë. Qekjo mos të ju bëje 

vaki herave të tjerave! Duhet me e pas parasysh pak, për shkak që shumica e dimë na se çfarë 

komuniteti jemi këtu, edhe u konë kërkesë e krejt grupeve parlamentare. Shpresoj që herave të tjera 

të merret parasysh! 

Uran Halimi: S’po e di a është urdhër i prerë ky. Unë në aspektin fetar e di që dita e Xhuma është 

ditë e veçantë, po punën që na e bëjmë është ditë e zakonshme, është ditë pune, Driton. T’ish konë e 

shtuna, e diela, jemi në rregull. Sidoqoftë, do ta shqyrtojmë kërkesën tuaj. Po vazhdojmë me rendin 

e ditës. A do me e marrë dikush tjetër fjalën? E hedhim në votim. Kush është pro këtij rendi të ditës? 

Kush është kundër këtij rendi të ditës? Abstenim? Atëherë i kemi 21 vota pro, zero kundër edhe zero 

abstenim, miratohet rendi i ditës. Kalojmë te pika e parë, është miratimi i procesverbalit nga mbledhja 

e kaluar. Nëse ka dikush me shtue në lidhje me procesverbalin e mbledhjes së kaluar, mundeni me e 

marrë fjalën. Nëse jo, e hedhim në votim. Kush është pro pikës së parë të rendit të ditës? Kush është 

kundër? Abstenim? Me 22 vota pro, me zero kundër edhe zero abstenim, kalon pika e parë e rendit 

të ditës. Vazhdojmë me të dytën, është Raporti Financiar i Shpenzimeve Janar-Qershor për vitin 

2023. A do me marrë fjalën dikush para se me raportue dikush nga ekzekutivi? Nëse jo, atëherë ftoj 

përfaqësuesit nga ekzekutivi që me e marrë fjalën! 

Qamil Kolloni: Përshëndetje për të gjithë! Më lejoni që në emër të ekzekutivit të paraqes Raportin 

e realizimit prej muajit janar deri në muajin qershor. Unë mendoj se materialin e keni marrë të gjithë 

delegatët dhe besoj se e keni lexue me përpikëri. Me rëndësi është të ju theksoj vetëm në kategoritë 

buxhetore se si është realizue prej janarit deri në qershor. Do të ishte mirë që pasi të marrim pyetje 

apo vërejtje, ose sugjerime nga ju, që të bashkëbisedojmë edhe ta analizojmë këtë raport. Në krahasim 

me vitin e kaluar, kategoria buxhetore Paga dhe Mëditje, në tabelën numër dy mund ta shiqoni, kemi 

rritje për shkak të ligjit të pagave. Ndërsa sa i përket shpenzimeve të buxhetit, për Paga dhe Mëditje 

kemi hargjue 2,204,000. Në raport me vitin e kaluar kemi një rritje që afekton normalisht koeficienti 

edhe Ligji i pagave. Kjo rritje afekton në 25.54%. Sa i përket Mallrave dhe Shërbimeve, në raport 

me vitin 2022, gjithashtu kemi një rritje, ku kemi hargjue 309,037.38 euro, në raport me vitin e kaluar 

prej 235,371 euro. Kurse në përgjithësi shërbimet komunale, e kemi një rritje gjithashtum për shkak 

të çmimeve, 82,714 euro, në raport me vitin 2022 prej 65,389 euro. Pra, sa i përket Subvencioneve 

dhe Transfereve, këtë vit kemi pas subvencione ma shumë për aktivitete të cilat veç ju i dini, duke e 

pas parasysh edhe organizimin e Festivalit Ballkanik. Mendoj se, sa i përket shpenzimeve për 

investime kapitale, kemi një rritje në raport me vitin e kaluar pak më shumë, mirëpo projektet janë 

në vazhdimësi, pagesat këtë muaj fillojnë të shtohen edhe të rriten dhe nuk kanë ndonjë ndikim të 

madh në buxhetin e përgjithshëm. Shpresojmë, me ritmin e punimeve të cilat janë duke u bërë, brenda 

muajve në vijim do të ketë edhe pagesa për investime kapitale. Diçka të veçantë, derisa nuk keni 

pyetje, unë mendoj se e keni lexue të gjithë me kujdes këtë Raport. Në qoftë se nuk keni me bo 

ndonjë pyetje, atëherë unë për fillim kaq ju kisha prezentuar. Shpresoj që me pyetjet që do t’i bëni, 

do të mundohemi të ju japim edhe sqarime shtesë.  

Uran Halimi: Faleminderit, drejtor! Fjalën e ka kërkue z.Nedžmidin Sejdilar. 

Nedžmidin Sejdilar: I nderuar Drejtor, Meqenëse kam disa gjëra të paqarta, do t'ju pyes drejtpërdrejt 

dhe shpresoj të marr një përgjigje cilësore, të drejtpërdrejtë dhe të saktë. Gjëja e parë që është në 

tabelën e kostove janë kostot e internetit, të cilat nga viti i kaluar janë rritur me saktësisht 1000 euro. 

Në vitin 2022, faqja numër pesë, në gjysmën e parë të vitit keni paguar 1139 euro për kostot e 

internetit, në 2023 në gjysmën e parë të vitit keni paguar 2113 euro, pasi interneti është një kategori 

e njohur, nuk kam informacion se çmimet janë rritur, si keni arritur të paguani 1000 euro duke rritur 

këto kosto. Do të doja të më jepni një përgjigje të saktë. Një gjë tjetër, në të njëjtën faqe keni 

subvencione për furnizime zyre. Vitin e kaluar keni shpenzuar 8,770 euro, ndërsa këtë vit keni 

shpenzuar 15,048 euro. Mbaj mend që thashë se keni shpenzuar një shumë anormalisht të madhe 

parash për furnizime zyre edhe vitin e kaluar. Dhe nga ana tjetër, ju nuk keni as kimikate të mira në 

administrat. Kimikati me të cilin po nënshkruaj këtë listë këtu është midis 5 dhe 7 cent. Më intereson 

se ku shpenzohen paratë e qytetarëve të kësaj komune dhe ku shkojnë paratë e qytetarëve të kësaj 

komune. Këtu kemi edhe subvencione nga organizatat joqeveritare, shuma totale e subvencioneve 

për organizatat joqeveritare është 190,007 euro. Kjo është sipas tabelës suaj në faqen numër 7. Nga 

ato 190 mijë euro ju i keni dhënë pjesës gorane 4000 euro dhe 2000 euro në mënyrë të paligjshme. 

Kur flas me të zezë, bazohet në vendimin tuaj të cilin e keni postuar në të njëjtën faqe interneti ku 

më keni ngarkuar përmbajtje pornografike. Ju ndatë subvencione vetëm për një organizatë 

joqeveritare në vlerë prej 4000 euro, kështu që organizata tjeter joqeveritare në këtë listë u refuzua. 

Si dhe mbi çfarë baze dhe në çfarë baze ligjore ju keni dhënë më pas 2000 euro dhe ku janë shpenzuar 

ato para të qytetarëve të kësaj komune. Unë insistoj zoti drejtor që të më jepni përgjigje konkrete për 

këto pyetje dhe ju kërkoj zoti Jonuzi që në të ardhmen të monitoroni përqindjen e ndarjes së mjeteve 

sa i përket subvencioneve për organizatat joqeveritare. 

Uran Halimi: Faleminderit, z.Sejdilar! Fjalën e ka kërkue z.Nexhat Selaj, pas tij fjalën e ka z.Driton 

Ademi.  

Nexhat Selaj: Përshëndetje për të gjithë! Deshta të ndërlidhem, drejtor, në faqen pesë, te kodi 13509, 

pajisjet tjera. Nëse veç marrim një krahasim mes vitit 2021-2022, gjatë vitit 2021 janë hargjue diku 

rreth 4,300 euro, në vitin 2022 1,300 euro, kurse për vitin 2023 janë 13 mijë euro. Mos është këtu 

ndonjë gabim i lëshuar, mos u desht me qenë 1 mijë, se 13 mijë, nëse bëjmë krahasimin me 2022, 

është për 1000% ma tepër. Do të thotë 13 mijë euro. T’kishte qenë 1 mijë euro për pajisje të tjera, 

zënë vend disi. 1 mijë, 1,500-2,000, ndoshta nuk është ndonjë shumë e madhe. Vetë, 13 mijë euro 

është një shumë shumë e madhe, që edhe po reflekton edhe në shtylla, edhe në kolona. Drejtor, jeni 

duke më përcjellë, apo? Mirë. Po më të njëjtën faqe, te kodi 14310, dreka zyrtare, edhe viti 2021-

2022 nga 4 mijë, viti 2023 7 mijë, diku për 100% pak më tepër. A janë shtue, janë rrit edhe 

shpenzimet e drekave, apo çka është, nuk po muj të kuptoj. Po me të njëjtën shtyllë, 14410, 

ekzekutimi i vendimeve gjyqësore, edhe qekjo është për t’u çuditur. Derisa në vitin 2021 kanë qenë 

1,100, në vitin 2022 4,800, në vitin 2023 janë 20 mijë. Tash, ndoshta na japësh ndonjë arsye, 

gjithmonë flas në atë kuptimin e atyre shtyllave edhe hargjimeve të cilat i keni prezentuar ju. Edhe 

të gjithë asambleistët i kanë para vetes. Mund të bëjmë vetëm një krahasim, tek pajisjet tjera, 1000% 

kemi ndryshim nga viti paraprak 2022. Tek drekat zyrtare është 100%, tek ekzekutimi i vendimeve 

gjyqësore, edhe këtu po e rrok mbi 600% ndryshime. Tash më fal, sigurisht se na japish ndonjë 

arsyetim. Faleminderit! 

Driton Ademi: Faleminderit, kryesues! Megjithëse me drejtorin pak a shumë e diskutova, te tabela 

numër 6, në faqen 6, subvencionet për entitete jopublike janë 105 mijë euro, subvencionet për 

përfitues individualë jan 84 mijë euro. Por te faqja 7, ku thuhet pagesa për përfitues individualë është 

105 mijë euro. Unë, ndoshta është naj lëshim qetu, se nuk po përputhen tabela nr.6 me nr.7. Është 

mirë me e përmirësue këtë, se nuk është në rregull. Te lista e projekteve kapitale të realizuara në 

janar-qershor 2023, ndërtimi e mbuloja e stadionit në Bresanë 50 mijë euro. Qetu 50 mijë euro, unë 

nuk e di që ka mund me u krye qeky projekt, që janë lëshue 50 mijë euro. Naj fazë që ka mund me u 

krye, përveç se ni mur, që s’besoj që ka mund me kushtue qaj mur 50 mijë euro. Plus, kubëzimi i 

rrugëve në Rrugën ‘Luftëtarët e Lirisë’, është edhe lagje e jemja, as këtu 41 mijë euro...punimet janë 

duke vazhduar, s’munden me u lëshue shuma që është qekjo 41 mijë euro, 42 mijë euro diku. 

Domethënë punimet janë duke vazhduar. Plus, renovimi i QKMF-së në Dragash, unë s’di çfarë 

pagesa keni bo. Është mirë me dalë me e shpjegue drejtori për qeto tri projektet kapitale. 

Faleminderit!  

Uran Halimi: Faleminderit, z.Ademi! Dikush tjetër a do me e marrë fjalën? Fjalën e ka kërkue 

z.Shpetim Hajredini. 

Shpetim Hajredini: Faeminderit, i nderuar kryesues! Përshëndetje, i nderuar kryetar! I nderuar 

drejtor, kolegë asambleistë! Qytetarë të nderuar të Dragashit, ju përshëndes të gjithëve! Nuk do të 

ndalem të diskutoj shumë rreth Raportit të shpenzimeve janar-qershor, do të kaloj direkt tek faqja 

nr.8, lista e projekteve të realizuar në periudhën janar-qershor 2023. Kemi të bëjmë me dy projektet 

kapitale të cilat janë të evidentume këtu si të përfunduara në fshatin Kuk. E para ka të bëjë me 

ndërtimin e murit mbrojtës në shkollën ‘Samidin Emini’ në fshatin Kuk, 17,409.50 euro. Ndërsa këtu 

kemi të bëjmë me janar-qershor, jemi t’u diskutue dhe pagesa këtu qenka kryer do të thotë. A punimet 

e di që kanë përfundue shumë shpejt. I kam pa, aty kanë qenë eskavatorët, punëtorët, ndërsa ni shumë 

koxha e madhe është kryer, është paguar. Por megjithatë në rregull, due veç një shpjegim. A është 

kjo shumë përfundimtare apo lëshohet edhe pjesa e dytë apo kësti i dytë për punimet përfundimtare. 

Ndërsa kubëzimi i rrugës së fushës Kuk-Kapre, qeto i nderuar drejtor, unë s’po e di as ku është, as 

çka u punue në qet rrugë, 2,585.50 euro. Mundësisht të ma japësh një shpjegim, çfarë punë janë krye 

te qekjo rrugë. Punimet kanë përfunduar vitin e kaluar, diku në nëntor-dhjetor e di. Këtë vit nuk ka 

fillue aty të punohet asgjë. Prandaj kjo shumë që është lëshuar për këtë vit, për mu nuk është në 

rregull edhe pres përgjigje. Faleminderit! 

Uran Halimi: Faleminderit, z.Hajredini! Fjalën e ka z.Nexhat Selaj dhe pas tij z.Jetmir Ajdini. 

Nexhat Selaj: Përshëndetje edhe një herë! Zotëri drejtor, kubëzimi i rrugëve në fshatin Zym 15 mijë 

e 700 euro, në faqen 8. Aty akoma nuk është rregullue si ka qenë e planifikuar me projekt rruga, e 

kockat nuk bëhet fjalë, kubëzimi nuk bëhet fjalë, askund s’është hiç fare në rend të ditës. Në seancën 

paraprake të cilën kërkova që të intervenohet, unë gjithmonë nga pak edhe kur replikoj, kam qef edhe 

për atë punë që kryhet të jap edhe një fjalë miradije si thuhet. Është intervenuar kryetar, është rritur 

me rërë, ashtu si ka qenë pothuajse gati në projekt, se ka qenë për faqe të zezë. Por, për kubëzimet 

nuk bëhet fjalë. Do të thotë 15 euro llogariten si para të shpenzuara, a kubëzimet nuk janë krye. 

Akoma nuk është ardhë edhe rëra e hollë, e kubëzimet e anësoret s’janë në rend të ditës. Përderisa 

këtu po shkruan se janë të paguara dhe janë të kryera. Faleminderit! 

Jetmir Ajdini: Përshëndetje për të gjithë! Flasim pak për Raportin e shpenzimeve të gjashtëmujorit 

të parë. Po e shohim që në disa fusha kemi një rritje enorme të shpenzimeve, t’u ia nis prej faqes 5, 

te shpenzimet për mallra dhe shërbime sipas viteve, te shpenzimet e udhëtimit në vend, kemi një 

rritje enorme të shumës prej 255%. Nga 9500 sa ka qenë në vitin 2022, është 24 mijë e 500 euro këtë 

vit. Kanë udhëtue qaq shumë zyrtarët komunalë, a kanë bo najfarë keqpërdorimi të veturave zyrtare 

për punë të veta personale, apo pse është kjo rritje kaq e madhe e shpenzimeve të udhëtimit në vend? 

Kemi rritje të shpenzimeve tjera te telefonia mobile Vala. Prej 8 mijë është në 11,500. Profa Nexhë 

i përmendi qetu që kenë këto te pajisjet tjera, 13,400 euro. Me dalë drejtori pak me na i shpjegue 

qeto, pse janë rrit kaq shumë këto shpenzime. Faleminderit! 

Uran Halimi: Faleminderit, z.Ajdini! Fjalën e ka z.Munir Jonuzi. 

Munir Jonuzi: Përshëndetje të gjithëve, po lajmërohem sepse kolegu im Negjmedin më thirri disa 

herë në lidhje me subvencionimin e projekteve. Jam dakord me Nejmedinin se duhet të kemi kujdes 

për përqindjet që ndahen për financimin e organizatave joqeveritare si dhe për subvencionimin e të 

gjithë përfituesve të subvencioneve tona. Roli im në këtë është i njëjtë me rolin e tij kur bëhet fjalë 

për përzgjedhjen e përfituesve të këtyre subvencioneve. Ne jemi të gjithë përgjegjës, zoti Nejmedin, 

por më së paku jemi unë, ju dhe delegatët e këtij Kuvendi nga komuniteti joshumicë. Ju duhet të 

kërkoni përgjegjësi nga nënkryetari për komunitete, nga të gjithë drejtorët nga komuniteti jo-shumicë 

që nuk u intereson vërtet përqindja. Me shefin e zyrës, i cili është edhe kryetar i komisionit për 

ndarjen e projekteve dhe subvencioneve të financuara nga komuna. Bëhet fjalë për dy projekte. Ne 

nganjëherë zemërohemi pse një projekt u refuzua dhe një tjetër kaloi, por jam i sigurt se ekzekutivi 

do të na japë një shpjegim për këtë projekt tjetër. Mendoj se keni bërë një gabim kur folët në favor 

të subvencionimit të OJQ-ve. Organizatat joqeveritare janë subvencionuar me 84 mijë euro. Jam 

dakord që 6000 euro janë një përqindje shumë e vogël e asaj shume. Përdoruesit individualë 

subvencionohen me 105,000 euro. Sa i përket fotos në fjalë, sinqerisht jam i habitur që një gjë e tillë 

është publikuar në faqen tonë dhe administrata duhet të punojë për të parë se nga kush janë marrë ato 

foto dhe pse askush nuk i ka rishikuar ato postime. Unë e dënoj këtë procedurë dhe mendoj se kjo 

nuk ka dëmtuar vetëm z. Negjmedin jo vetëm këtë kuvend por edhe për të gjithë qytetarët e kësaj 

komune, veçanërisht nga komuniteti joshumicë, dhe duke pasur parasysh se ishte organizuar një 

festival kulturor në Brodosanë. Zoti President, nuk e meritoni që dikush të publikojë foto të tilla në 

faqen publike të komunës. 

Uran Halimi: Faleminderit, z.Jonuzi! Dikush tjetër a do me e marrë fjalën? Atëherë, nëse ekzekutivi 

do me u përgjigj për këto pyetjet, munden me e marrë fjalën 

Qamil Kolloni: Meqenëse u bënë pyetje për të gjitha kolonat thuajse të shpenzimeve për rritje, do të 

ishte mirë, jo veç e veç për secilin delegat, po krahas atyre ta analizoni, po ua jap një pasqyrë se cilët 

kanë qenë shkaktarët që janë rrit këto shuma. Sa i përket udhëtimit në vend, këtu është edhe transporti 

i nxënësve të shkollave fillore që bëhet, janë të përfshira në kuadër të transportit në vend dhe janë 

duke u paguar këto shpenzime. Sa i përket udhëtimeve jashtë vendit, janë vizita në Turqi dhe vizita 

në Shkodër, në Shqipëri që e kemi pas. Sa i përkt 910 euro para xhepi, janë të zyrtares për Barazi 

Gjinore. Sa i përket internetit, ju lutem Nedžmidin Sejdilar, meqenëse bëre pyetje sa i përket 

internetit, duhet ta dini se disa shkolla internetin, për shkak që kanë pas marrëveshje me organizatat 

e huaja ndërkombëtare, ua kanë paguar deri në vitin 2022, dhe për këtë vit këtyre shkollave ua paguan 

Komuna në vazhdimësi, kemi obligime kontraktuale prej donatorëve dhe për atë arsye kanë afektue 

në rritje, gjithashtu edhe pak çmimi që ka ndryshue, edhe kjo është që ka ndikue në rritjen e asaj. Sa 

i përket shpenzimeve të Valës gjithashtu, është marrë një vendim që drejtorëve të shkollave t’u jepet 

edhe atyre mbushje telefonike dhe kemi fillue t’i pajisim edhe ata për shkak të komunikimit. Sa i 

përket shërbimeve të shtypit në marketing, ju e dini se për herë të parë Komuna e Dragashit ka 

përfaqësue dhe ka pas bizneset në Panairin e Turizmit, ku kemi qenë të detyruar që të shtypim edhe 

ofertën turistike dhe materialin promovues të Komunës në atë panair, dhe këto kanë afektue me këto 

shpenzime, për arsye se viteve tjera nuk ka pas një përfaqësim të tillë të Komunës. Sa i përket 

shërbimeve kontraktuale, ju e dini që prej vitit të kaluar, prej se e kemi marrë rekomandimin, 

kontratat mbi vepër janë ndërprerë, kemi bërë rritjen edhe të mirëmbajtjes së qytetit edhe të pastrimit 

të qytetit një herë në javë, dhe këto kanë afektue gjithashtu edhe me rritjen e çmimeve. Shpenzime 

tjera kemi edhe më të vogla këtu, për ato nuk po ndalem. Sa i përket pajisjeve tjera, janë duke u 

mirëmbajt edhe pajisjet e qytetit të cilat po ndikojnë në vlerën, sepse ne i kemi kushtuar qytetit 

mirëmbajtje, dhe këto tash kanë ndikuar në rritjen e shpenzimeve. Mirëmbajtja, pastrimi i qytetit, i 

rrjetit të rrymës, i kabllave të rrymës, krejt këto janë që janë bërë në kuadër të mirëmbajtjes së qytetit. 

Edhe disa borxhe të mëhershme të cilat qyteti i ka pas dhe i kemi mbulue këtu me këto mjete. 

Furnizime mjekësore, mallra laboratori, edhe këto janë më të vogla në krahasim me vitin e kaluar. 

Material zyrtar për pastrimin kemi marrë me tender pak më shumë dhe kemi për mirëmbajtjen 

higjienike. Kurse sa i përket drekave zyrtare, është paguar gjata muajit të Ramazanit për Bashkësinë 

Islame dreka, asambleistëve, KF ‘Opojës’ i cili është ngrit në një rang i është dhënë një drekë. Për 8 

Mars në Drenas kanë qenë, vizita që është bërë nga femrat e Komunës sonë. Gjithashtu për 8 Mars, 

mësueseve të Komunës sonë i është dhënë një drekë. Këto kanë afektue në rritjen e drekave zyrtare. 

Sa i përket ekzekutimit të vendimeve gjyqësore, Nexho, po më vjen keq me të thënë, janë 2021-shi i 

PDK-së, janë të 2021-shit, mundesh me ardhë me specifikacion, s’kemi qysh iu ikim, janë vendime 

gjyqësore që po na kushtojnë, se nuk janë kryer pagesat. Në 2022-tën, ju e keni edhe Raportin e 

Auditorit, që janë krye të gjitha pagesat, po të 2021-tës na kanë ardhë për fat të keq, hala nuk po na 

përfundojnë. Kam thënë edhe në seancën tjetër, mos hyni shumë se edhe të 2016-tës ju kemi pague. 

Unë deshta të të njoftoj se janë të vitit 2021. Nëse duesh, vijsh e marrish specifikacionin për secilën 

faturë veç e veç. Mendoj se shumicës ju dhashë përgjigje, në qoftë se keni edhe diçka të paqartë, 

mundeni me bo pyetje, është edhe kryetari dhe unë mundi me ju dhënë edhe sqarime shtesë në qoftë 

se ka nevojë. Po, të projektet kapitale, ju duhet ta dini një send, se menaxherët, për aq sa kryhet puna, 

në momentin kur e nënshkruajnë neve na vjen fatura për pagesë. Drejtorati është i obliguar që t’i 

kryejë. Përgjegjësinë për sa është krye puna dhe sa s’është krye, është menaxheri i projektit. Këto 

janë investime në vazhdimësi, që deri në momentin kur të përfundojnë ne jemi të detyruar. Deri në 

këtë fazë kemi paguar kaq. Sa i përket çështjes së kualitetit që foli Nexha dhe moskryerjes deri në 

fund, domethënë janë investime kapitale në vijim dhe nuk është përfundue komplet projekti, nuk janë 

kryer të gjitha pagesat. Në momentin kur e konstaton komisioni edhe menaxheri i projektit këto ne i 

paguajmë për aq sa është krye puna, që bizneset mos të kenë vështirësi për implementimin e 

projekteve. Realisht, të gjitha këto janë në bazë të udhëzimeve që na jep menaxheri i projektit. Është 

një lëshim teknik, ashtu qysh e thaje.  

Vetim Ramadani: I nderuar kryetar! I nderuar kryesues! Të nderuar delegatë! Atëherë, me i 

kompenzue edhe disa pjesë të tjera të drejtorit të Financave. Unë mbajta shënime me radhë, ashtu siç 

e morët fjalën ju. Po filloj nga z.Sejdilar. Në lidhje me kategorinë në kodin buxhetor 13310, pra që 

ka të bëjë me shpenzimet e internetit, sa për sqarim, shpenzimet e internetit për gjysmën e shkollave 

të Komunës sonë kanë qenë të mbuluara nga organizata UNICEF, deri në vitin 2022. Pas vitit 2022, 

përveç organizata UNICEF që ka asistuar me pagesën e internetit, gjithashtu ka bërë edhe furnizimin 

me pajisje të IT-së, përkatësisht kompjuterë dhe laptopë për nevojat e shkollave fillore. Pra, të gjitha 

shkollat fillore kanë qenë të pajisura, nëse nuk jam gabim, me nga pesë laptopë, secila shkollë amë 

po flas, do të thotë nga 12 shkolla total. Sa i përket kodit buxhetor 13610, pra në kategorinë ‘furnizime 

me material zyreje’, Komuna e Dragashit, përkatësisht Drejtoria e Administratës ka bërë një furnizim 

të njëhershëm me letër të bardhë të formatit A4, meqenëse ka qenë problem dështimi i kontratës 

qendrore për furnizim, dhe si pasojë e kësaj, nga AQP-ja na është lejuar që ta bëjmë një furnizim të 

tillë. Vetë, kjo kontartë e furnizimit të njëhershëm ka pas vlerën afër 6,900 euro, pra afër 7 mijë euro, 

dhe furnizimi ka qenë i njëhershëm për tërë organizatën buxhetore, duke përfshirë të gjitha shkollat 

fillore, administratën komunale, QKMF-në, QMF-të, AMF-të dhe të gjitha institucionet. Për këtë 

arsye ne kemi tashmë stok edhe thuajse për gjysmën e vitit të ardhshëm. Sa i përket asambleistit 

z.Nexhat Selaj, ngriti katër shqetësime nëse nuk gaboj. Fillimisht është kodi 13509, që ka të bëjë me 

pajisjet e tjera, pra ngriti çështjen pse është rritur vlera nga 1,388.50 në 13,461.00. Ashtu siç e theksoi 

drejtori i Financave, ka qenë mirëmbajtja e qytetit. Pajisjet tjera janë llampat të cilat kanë qenë të 

dëmtuara në momentin kur kemi ardhur ne në detyrë. Kemi pas shtrirjen e rrjetit përmes kabllove 

elektrike, kemi blerë kabllo elektrike. Unë nuk po due me replike, po nëse hyjmë aty, është fakt që 

ka kalue ajo kohë, po borxhet e juaja kabë mbet. 10 mijë euro ne kemi paguar borxh në këtë kategori 

buxhetore. Këtë mundim pastaj edhe në mënyrë zyrtare me ua dëshmue në Zyrën e Financave. Pra, 

10 mije euro ka qenë borxhi i trashëguar dhe i janë shtuar edhe kjo kosto e mirëmbajtjes, afër 3 mijë 

euro, ka kaluar vlerën 13,461 euro. Sa i përket kodit ekonomik 14310, drekat zyrtare, ashtu siç e 

përmendi drejtori, pra janë të gjitha dreka zyrtare që janë mbajt, duke filluar nga iftaret me bashkësitë 

islame, KF ‘Opoja’, asambleistët dhe Zyrën për Barazi Gjinore. Për të gjithë këto, mundesh me bo 

replikë, ne jemi në gjendje me ofrue dëshmi të raporteve financiare komplet. Sa i përket pozicionit 

14410, ekzekutimi i vendimeve gjyqësore, është fakt se është një vlerë dukshëm e rritshme, nga vlera 

4,835 euro kemi kaluar në vlerën prej 20,979 euro. Përveç që janë paguar obligimet përmes 

përmbaruesit për pjesën e stafit arsimor, pra për vitin 2019-2020, më lejoni që gjithashtu të ju bëj me 

dije se këtu kanë qenë të përfshira edhe faturat të cilat janë sjellur nga drejtorët e shkollave, të cilët 

këtu, për hir të korrektësisë, nuk po i përmendi me emra, mirëpo janë blerë rroba serioze, pra veshje 

të drejtorave dhe stafeve, të cilat ne nuk i kemi pranuar si fatura dhe ato kanë përfunduar në 

përmbarues. Për të gjitha këto që flasim, kemi dëshmi. Do të thotë, drejtorët e shkollave, jo të gjithë, 

të caktuar, kanë blerë kate të teshave, të rrobave serioze, dhe një gjë e tillë ka qenë e papranueshme 

prej anës sonë. Sepse, ato fatura, në momentin që nuk pranohen nga Komuna, në mënyrë tinzare janë 

vendosur, pa nënshkrim të drejtorëve të lëmisë, kanë hyrë në protokol dhe si të tilla kanë përfunduar 

në përmbarues dhe përmbaruesi në mënyrë të dhunshme i merr paratë. Prokuroria e di shumë mirë, 

përmbaruesi i ka marrë, këto janë transaksione bankare Jetmir, nuk mundim me e bo na rolin e 

prokurorisë. Jo, nuk janë 20 mijë euro të gjitha, duhet të jemi korrektë, e theksova më herët. Por këtu 

ka fatura të cilat janë refuzuar, për arsye se përmbajtja e faturës ka qenë ‘kate të teshave’, edhe një 

gjë të tillë na e kemi ndalë. Parregullsia, nëse është për me e ngrit zërin, Jetmir, unë besoj se zë më 

të fuqishëm këtu para jush, këtu ka zë, ka figurë, unë jam i hapur që prokuroria mu të parin me më 

intervistue edhe të gjithë me rend që janë përgjegjës. Dëshmi më të madhe se kjo nuk ka. Na e kemi 

dëshminë, dëshmia jonë është më zë e figurë. Mbetjet financiare, gjurmët financiare gjenden në 

Thesar. Prokurorinë e lus le të hulumtojnë. Kjo nuk është e tëra, ka edhe gjëra të tjera të cilat nuk 

janë të rëndësishme për këtë moment, meqenëse po diskutojmë për kategori buxhetore. Sa i përket 

investimeve kapitale, z.Nexhat Selaj që e ngriti çështjen në lidhje me kubëzimin e rrugëve në fshatin 

Zym, ishte do të thotë që kapte vlerën prej 12,720 euro. Pra, në atë rrugë janë bërë gërmime, mbushje, 

kategoritë e paramasës, janë bërë disa lëshesa dhe kanal, dhe nga buxheti total i alokuar edhe 9 mijë 

euro kanë mbetur në dispozicion të kryesisë së fshatit Zym që të vendosin ku do të destinohen si fazë 

e dytë. Po, brenda këtij pozicioni, paramasa bëhet varësisht prej nevojave të fshatit. Sa i përket pyetjes 

së z.Driton Ademi në lidhje me zubvencionet, është fakt që është gabim teknik, është një lëshim, do 

të thotë ndryshe figuron titulli në faqen paraprake, ndryshe në faqen ku janë të pasqyruara të gjitha 

subvencionet. Vetëm i është ndryshuar emri, ka qenë një lapsus, shifra nuk ka kurgjo dallim. Sa i 

përket investimeve kapitale që e ngriti z.Ademi, sa i përket mbulesës së stadiumit në fshatin Bresanë 

në vlerën prej 50 mijë euro, deri më 30 qershor të vitit 2023 pagesa totale e cila është alokuar për 

punëkryesin ka qenë deri në 50 mijë euro, meqenëse janë kryer të gjitha punimet që e kapin këtë 

vlerë, duke filluar nga largimi i rrethojave të stadiumit ekzistues, gërmimet, zgjerimi i bazamentit, 

shtrimi i pllakës, murimi, deri te kapriatat. E vetmja pikë e cila ka mbetur pa përfunduar deri në këto 

momente që po flasim ne, janë kapriatat. Për këtë, e dish shumë mirë, kemi bisedue edhe më herët 

në lidhje me organizimin e Festivalit ‘Opoja Vallëzon’, meqenëse zotimi i kryetarit ka qenë që ky 

stadium të bëhet i gatshëm në rast se do të ketë mot me riga shiu, për Festivalin është supozuar që të 

mbahet atje. Pra i vetmi pozicion, dhe për këtë arsye dinamika e punimeve ka shkuar më shpejt, aty 

ka mbetur vetëm kapriata pa paguar. Besoj që sot, nës nuk gaboj në këto momente që po flasim, janë 

duke u vendosur edhe kapriatat. Sa i përket kubëzimit të rrugëve dhe renovimit të QKMF-së, edhe 

këtu pak a shumë është e njëjta situatë, po flasim për punimet të cilat janë në vazhdim e sipër. Edhe 

në kubëzime, ti e dish shumë mirë, një pjesën dërmuese të rrugëve veç janë përfundue. Nuk janë 

finalizue, mirëpo në momentin kur alokohen kubëzat në terren, ne e dimë që mbikëqyrësi e ka të 

drejtën e plotë që t’ia japë aprovimin, meqenëse ato nuk mund të tërhiqen sërish. Por finalzimi ende 

nuk ka ndodhur dhe raportet e pranimit nuk janë përfunduar. Situacionet e para janë përfunduar, po 

flasim vetëm për situacionet e para deri në muajin qershor. Te renovimi i QKMF-së, edhe atje besoj 

kushdo që ka qenë kohët e fundit e ka parë që janë duke u zhvilluar punime në të gjitha katet, duke 

filluar nga barnatorja. Pra kemi afërsisht 37 dyer të ordinancave të mjekëve që janë të ndërruara. 

Qysh sot është duke u shtruar edhe EPOXIT-i. Kemi montuar dyert e ndarjes së reparteve dhe gjëra 

të ngjashme, të cilat e arsyetojnë situacionin në fjalë. Asambleisti Shpetim Hajredini e ka ngrit, nëse 

nuk gaboj, edhe çështjen e investimeve kapitale, në lidhje me pagesat të cilat janë bërë në fshatin 

Kuk, ndërtimi i murit mbrojtës në Shkollën ‘Samidin Emini’. Deri më 30 qërshor, besoj që edhe ti 

ke dalë i ke kqyrë punimet vetë, i ke përcjellë nga afër, na shumë mirë e dimë që, konform paramasës, 

jo të gjitha pozicionet kanë vlerën e njëjtë monetare. Ndryshe e ka muri mbrojtës kur të bëhet 

betonimi dhe armimi, meqenëse aty është pjesa dërmuese e pareve e alokuar, dhe meqenëse ndërtimi 

i murit mbrojtës në shkollën ‘Samidin Emini’ është përfunduar, ka mbetur vetëm ajo mbulesa e hyrjes 

së shkollës që ta bëjë ndalimin e erërave të forta gjatë dimrit dhe futjen e borës brenda shkollës, pjesa 

tjetër është gjithçka e arsyetueshme përmes paramasës. Edhe kubëzimi në rrugën Kuk-Kapre, po 

flasim për një projekt trevjeçar i cili ka qenë, vlera e fundit është kjo e këtij viti që është alokuar. 

Edhe asambleisti Jetmir Ajdini ka ngritur shqetësimin e tij në lidhje me kodin 13140, që ka të bëjë 

me shpenzimet e udhëtimit jashtë vendit dhe shpenzimet e vogla – para xhepi. Jo, shpenzimet e 

udhëtimit në vend kanë zero vlerë, sepse nuk paguhen shpenzimet e udhëtimit në vend. Nëse një 

zyrtar komunal shkon në trajnim në Prishtinë, ne nuk mund ta paguajmë. Për pozicionin e parë e ke 

fjalën? Kodi i parë 13130 i shpenzimeve të udhëtimit në vend, ka të bëjë me transportin e nxënësve, 

për shkollat fillore po flasim, e kemi diskutuar edhe herën e kaluar. Gjithashtu, në këtë pozicion 

përfshihen edhe pagesat për transportin e nxënësve të shkollave fillore që e kemi bërë me kërkesën 

e Qeverisë së RKS-së për vendosjen e qirinjve me rastin e ditës së Pavarësisë. Nëse nuk je në dijeni 

ti, besoj se kryesuesi është në dijeni, se nëse nuk gaboj ka qenë i pranishëm atje. Për transportin që e 

kemi bërë të nxënësve, ftesë prej Qeverisë ka qenë. Ndezja e qirinjve, ka qenë një ceremoni simbolike 

dhe ka qenë i organizuar transporti për të gjitha shkollat fillore që t’i dërgojnë nxënësit e tyre të 

klasëve të IX-ta nëse nuk gaboj. Këto shpenzime janë të pasqyruara në këtë pikë. Sa i përket 

pozicionit 13320, në lidhje me mbushjet telefonike, arsyeja pse është rritur është normal, ashtu siç 

tha edhe drejtori i Financave, është marrë vendim nga kryetari i Komunës që t’u jepen mbushje 

telefonike edhe drejtorëve të shkollave, meqenëse edhe ata janë pjesë e zinxhirit komandues të 

brendshëm institucional. Faleminderit! 

Uran Halimi: Faleminderit! Drejtoresha për Kulturë, Rini dhe Sport e ka fjalën 

Liridona Misinaj: Përshëndetje për të gjithë! I nderuar kryetar! Të nderuar asambleistë! Nedžmidin, 

e kuptoj shqetësimin tuaj, por më lejo të të them se jam shumë e sigurt që mund të jetë vetëm një 

hijezim i momentit nga ndriçimi që ka ndodhë në skenë. Sapo dolët në foltore dhe e prezantuat atë 

shqetësimin tuaj, unë hyra dhe hulumtova. Po mendoj, të njëjtën fotografi, edhe te Televizioni 

OPOJA që e kishte postuar, hijezimi është vetëm në pozicion më ndryshe. Këso lloj keqpërdorime 

nuk lejojmë me ndodhë dhe nuk ndodhin asnjëherë, të jesh i sigurt për këtë, sidomos për ty, duke e 

ditë që je asambleisti më i zëshëm në Komunë të Dragashit. Sa i përket organizatës ‘Demokratska 

Omladina Gora’, që është mbështet me sa thatë në mënyrë të jashtëligjshme, edhe kjo nuk është e 

vërtetë. Kjo organizatë e ka shfrytëzuar afatin e ankesave dhe përmes Komisionit, i cili ka vendos që 

kjo organizatë të subvencionohet me kaq mjete financiare. Po ashtu, në pjesën e Gorës, në pjesën e 

komunitetit joshumicë janë ndarë subvencione për OJQ ‘Zaeno za Brod’, që është 3 mijë euro për 

Ditët e Diasporës, ‘Demokratska Omladina Gora’, OJQ ‘Biser’ dhe EMKAC Band, për organizimet 

të cilat do të mbahen nga data 31 korrik deri më datën 8 gusht, për nder të Mërgatës. Faleminderit! 

Uran Halimi: Faleminderit! Prej ekzekutivit kemi ende kërkesa për fjalë. Kryetari e ka kërkue fjalën. 

Bexhet Xheladini: I nderuar kryesues, zëvendëskryesues, të nderuar delegatë, edhe një herë ju 

përshëndes dhe të ju falënderoj për pjesëmarrje në këtë takim! Unë do t’i përgjigjem vetëm ankesës 

së z.Nedžmidin Sejdilar, lidhur me qitjen e fotografisë së tij në uebfaqen e Komunës. Unë mendoj 

që kjo është insinuatë e z.Sejdilar ose ndonjë ëndërr dhe këtu asgjë nuk ka të vërtetë, as me montazh, 

as me fotoshop. Fotografia është origjinale, atë fotografi nuk e ka prek askush dhe ashtu siç është 

marrë, siç është fotografue, ashtu edhe është qit në uebfaqen e Komunës. Mund të jetë gabimi te 

përzgjedhja e fotografisë, ndoshta ka pas edhe fotografi tjera, kanë mund me e përzgjedhë një fotograi 

që këtij i pëlqen ma shumë, por nuk kemi pas mundësi me e pyet cila fotografi i pëlqen ma shumë 

për me e qit në uebfaqe. z.Sejdilar, ti mund ta shikosh shumë mirë atë fotografi, dhe e shohish se 

prapa fotografisë tënde është një anëtare e ansamblit ShKA BRESANA. Aty ka mujt me u bo një 

interferim i ngjyrave edhe i dritës, edhe me u duk fotografia ashtu ti qysh po dyshon. Dëgjo, e ke të 

drejtën legjitime me e padit Komunën nëse ti dyshon se kjo ty të është bërë diçka me qëllim dhe nëse 

ti dyshon se kjo është fotoshop. Lirisht mundesh me e padit, por unë po të garantoj qind për qind që 

këtu, kjo fotografi nuk është e prekur aspak. Nëse nuk të pëlqen kjo fotografi, na mund ta ndërrojmë, 

me e qit një fotografi krejt tjetër. Përndryshe, nuk është fotoshop, është fotografi origjinale e jotja. 

Edhe sa i përket subvencioneve, nuk matet përqindja e ndarjes së drejtë të financave ashtu siç po 

mendon z.Sejdilar. Kemi klube edhe OJQ të cilat janë komunale, KF OPOJA nuk është klub shqiptar 

edhe i shqiptarëve, por është klub futbollistik komunal, i cili e përfqëson Komunën tonë tash në Ligën 

e Dytë. Po ashtu edhe Klubi i Shahut është klub komunal, i cili përfaqëson Komunë tonë në nivel 

edhe të Kosovës, edhe më gjerë. Gjithashtu, ka edhe klube tjera të cilat janë të vetme në komunë, të 

cilat përfitojnë dhe marrin subvencione në bazë të thirrjeve publike. Kështu që ne shquhemi në nivel 

të Kosovës si komuna e cila asnjëherë nuk e ka shkelë, edhe në qeverisjen e PDK-së edhe në 

qeverisjen tonë, ndarjen e drejtë financiare në total të mjeteve. Nëse dyshoni, mundeni lirisht ta 

formoni një komision dhe ta vërtetoni këtë. Vitin e kaluar bile kjo përqindje ka qenë pak pozitive sa 

i përket ndarjes së drejtë financiare, ndërsa sa i përket këtij viti do të bindeni që në fund të vitit, 

sigurisht që përqindja 41.30% do të realizohet qind për qind. Faleminderit! 

Uran Halimi: Faleminderit, kryetar! Dikush tjetër a do me e marrë fjalën? Në fakt fjalën për replikë 

e ka kërkue z.Nexhat Selaj dhe pas tij z.Sejdilar. Për replikë është fjala.  

Nexhat Selaj: Përshëndetje edhe një herë! Drejtori i Financave dhe drejtori i Administratës! Drejtori 

i Administratës, gjithçka çka po është diçka negative, e kemi gjet nga ju. 2021-2022 jeni t’u qeveris 

në krye të një viti. Nuk është para xhepi 13 mijë euro. Unë nuk deshta me hy te kodi 13141, 

shpenzimet e vogla – para xhepi 910 euro. Mund të ndodhë, edhe ma shumë ka mund me ndodhë, 

s’është shumë problem. Te kodi 13509, pajisjet tjera, 13,461 euro. Unë jam vetë në Dragash, nuk 

është para e vogël kjo që të thuhet pajisje tjera. Këtu duhet të specifikohet çka është shpenzue. Thaje 

disa llampa, disa llampa 13 mijë euro. Kjo është për çudi. Pak para kësaj, në vitin 2021 janë 4,300. 

Nëse keni investue, keni investue në vitin 2021. Kjo po duket se ju i keni krye punët në 2021-tën, në 

vitin 2022 keni intervenue 1,300. Krejt në rregull, se keni përparue në investime edhe në rregullime. 

Veç në vitin 2023, mos e hudh nga borxhet e juaja, se këto janë 2 vite e gjysmë qeverisje. 13 mirjë e 

500 euro nuk janë shpenzime, pajisje të tjera, se është një shumë shumë e  madhe. Tash kishte me 

qenë mirë, unë nuk po them keqpërdorime asgjë, kishte me qenë mirë me dalë ni specifikacion, ni 

specifikë çka janë këto ‘’tjera’’. Nuk po hyjmë para xhepi 900 euro, pak është. Unë e di sa paguhen 

para xhepi, ni shok me dalë kushton 100 euro ni drekë, se mundish me arsyetue. Nuk është problemi 

aty, është në pyetje 13 mijë euro. Faleminderit! 

Nedžmidin Sejdilar: Zoti Kryetar, me sa di unë klubi i futbollit Opoja ka statusin e ndërmarrjes 

private, sipas regjistrave të Republikës së Kosovës. Klubi i futbollit Opoja nuk mund të jetë 

organizatë joqeveritare komunale. Asnjë organizatë joqeveritare nuk mund të jetë komunale. E di që 

ju në pushtet keni armën më të madhe organizata joqeveritare, pranë jush është ulur edhe zotëria të 

cilit i bëni rregullisht dhurata disa mijëra euro. Se ai duhet të të mbrojë. Për mua është e qartë se 

organizatat joqeveritare janë bërë arma më e mirë e qeverisë. Unë pyeta këtu për 2000 eurot që keni 

dhënë përveç vendimit. Ju jeni këtu dhe komisioni juaj këtu ka marrë një vendim për subvencionimin 

e organizatave joqeveritare, ku është dëbuar organizata joqeveritare Demokratska omladine Gore. 

Ajo nuk i ka plotësuar kushtet, kështu është postuar në të njëjtën faqe ku keni vendosur foton time 

porno. Aty lexoj, aty marr informacion. Nuk marr informacion në korridore dhe qilar. Aty keni 

shkruar se organizata joqeveritare nuk i plotëson kushtet dhe pas kësaj i keni dhënë 2000 euro. Për 

mua është e paqartë se si filluan t'i plotësojnë kërkesat pas kësaj nëse nuk i plotësonin kërkesat para 

komisionit. Nuk e kam fjalën për paratë me të cilat janë subvencionuar organizatat joqeveritare pas 

gjashtë muajve të dytë, e kam fjalën për të parin. Kjo është në axhendën tonë. Fakti që ju 

subvencionoheni nga organizata joqeveritare e zotit Rahte me 3000 euro do ta ketë atë raport në 

gjashtëmujorin e dytë. Dhe tani po flasim për gjashtë muajt e parë të këtij viti. Ku e refuzuat atë 

organizatë joqeveritare në konkurs dhe më pas i dhatë 2000 euro. Si i dhatë ato 2000 euro nëse e 

refuzonit më parë? Për shembull, nëse unë dua të vendos një shatërvan në rrethrrotullim dhe 

komisioni më ka refuzuar propozimin, pas kësaj më jepni 2000 euro të tjera, si? Kur komisioni 

vendosi që unë nuk i plotësoja kërkesat. Tjetër gjë zoti Kryetar nuk e përmenda Photoshop-in. E treta 

është që projektorët në stendë ishin para nesh dhe nuk ka asnjë shans që të ketë një pasqyrim të hijes 

në atë foto. Dhe e treta, nëse vajza pas meje është e veshur me të kuqe, nuk mund të përzihet me gri. 

Nga të gjitha këto, më e rëndësishmja është që edhe po të dal në atë skenë çpa tesha, ky lloj materiali 

nuk publikohet në atë faqe të komunës. Dhe tani ju thoni se ne zgjodhëm ato foto për t'i postuar në 

faqen e internetit. Kur sheh një foto të një zyrtari publik që është e papërshtatshme, ajo nuk 

publikohet. Dhe mos i bëni ato fotomontazhe dhe mos mendoni se do të bëni diçka të zgjuar me të. 

Le të shohë populli se me çfarë sende merreni këtu, që të shohim se kë do të sjellë në pushtet herën 

tjetër. Ju garantoj se nuk do ta shijoni më kurrë qeverisjen. Unë nuk do të merrem më me politikë, 

por juve do t'ju rrëzoj. 

Uran Halimi: Faleminderit, z.Sejdilar! Fjalën e ka kërkue z.Samidin Xheladini, pas tij fjalën e kërkoi 

për replikë drejtori i Administratës. 

Samidin Xheladini: Të nderuar të pranishëm, ju përshëndes! Unë jam i shqetësuar tejmase, ma 

shumë se Nedžmidini edhe kryetari. Kërkoj hetim të mirëfilltë, prej A deri ë Zh. Edhe le të dalë e 

vërteta, se tash na këtu jemi në dilemë. Unë të garantoj se prej anës së pushtetit qekjo nuk të është 

bërë. Në qoftë se është bërë, është bërë prej dikujt tjetër. Mund të bëhet, edhe atë s’mund të hyjmë 

në gjynah, po në qoftë se të është bërë, të është bërë më qëllim ty, me bo skena. Ti ke të drejtë me e 

ngrit shqetësimin. Por të garantoj se prej anës së pushtetit qekjo nuk të është bërë. Edhe unë kërkoj 

hetim, edhe kërkoj edhe Kuvendi me vendos m’u bo ky hetim deri në fund. Kërkoj me ngulm edhe 

patjetër që ky hetim m’u bo edhe me dalë e vërteta në shesh. Faleminderit! 

Uran Halimi: Faleminderit, z.Xheladini! Është mirë me pas kujdes në këto raste, po sidoqoftë, 

lëshime edhe mund të ndodhin. 

Vetim Ramadani: Faleminderit, kryesues! Atëherë, sa për sqarim për z.Selaj. Unë isha në Zyrën e 

Financave dhe mora origjinalin edhe për paratë e xhepit, edhe të dhënat për secilin zyrtar veç e veç 

kah sa kanë marrë, dhe këto i pasqyrojnë më së miri edhe raportet të cilët i kanë plotësuar secili për 

udhëtimet të cilat i kanë bërë. Do të thotë janë para xhepi të cilat lëshohen në formatin Cash, përmes 

zyrtarit të pasurisë, si mbulesë për shpenzimet e tyre të cilat i bëjnë zyrtarët komunalë. Është vlerë 

jashtëzakonisht e vogël, mirëpo për secilin e kam listën këtu, mundi me ta ofrue. Sa i përket pozicionit 

13509, pajisjet tjera, unë isha poshtë, ashtu siç e theksova, në Zyrën e Financave, dhe mora origjinalin 

e lëndës e cila është proceduar si pagesë, pra ka qenë pagesa e shtatë për këtë vit dhe ka qenë kontratë 

trevjeçare, kontratë të cilën e ne e kemi gjetur valide, dhe efekti i saj ka qenë deri në vitin e kaluar. 

Për arsye të mungesës së mjeteve, për këtë vit ka mbet detyrimi në vlerën prej 9,999 euro. Më pastaj 

mundi me ta dhonë edhe me e shikue vetë personalisht. Sa i përket punimeve që janë bërë, për hir të 

korrektësisë, meqenëse u diskutua kjo çështje, po flasim për operatorin ekonomik “Multi Biznes 

Group Sh.P.K” në Prizren dhe tema e këtij projekti ka qenë vendosja dhe mirëmbajtja e ndriçimit 

publik të qytetit në Dragash, projekt trevjeçar. Vlera për pagesë 9,909.90 euro. Sa i përket punimeve 

që janë kryer, po filloj në mënyrë të shpejtë, po mundohem që t’i kalojë disa nga pozicionet kryesore. 

Poçe ndriçuese E-40 fuqi 50ë, furnizim dhe instalim i llampës së teknologjisë LED, llampa me dizajn 

dhe kualitet të standardeve evropiane, mbrojtje mekanike, qëndrueshmëri në punë, efikasitet, 

temperaturë, specifikacionin e saj, 125 copa në vlerën prej 2,250 euro. Gropimi i kanalit për shtrirjen 

e kabllos së ndriçimit publik, pastaj furnizimi dhe montimi i shtrëngueses izoluese, 120 copë, secila 

nga 6 euro, 720 euro. Furnizimi dhe montimi i kabllos 3x2.5mm, 150 copë, 4 euro copa, 600 euro 

totali. Furnzimi, transporti dhe montimi i gypave të brinjëzuar, 3 copë nga 2 euro, 6 euro. Furnizimi, 

montimi dhe lidhja e papuqeve 25mm, për kyçjen dhe lidhjen e kabllos, 100 copë nga 4 euro, 400 

euro. Furnizimi dhe montimi i kabllove vetëmbajtëse nga alumini me prerje tërthore, 800 copë nga 

4 euro, 3200 euro. Dhe disa pozicione tjera të ngjashme, për të cilat tash ta sjelli dosjen, që kapin 

vlerën totale prej 7,719 euro. Dhe seksini B i kontratës, pra aneks-kontrata, thotë: punët e 

mirëmbajtjes dhe riparimeve të ndriçmit publik, është 40%-shi i vlerës së kontratës, ku ndër 

pozicionet më kryesore janë punët me vinç, korpë, për riparim sipas kërkesave të Komunës, zgjatimi 

i rrjetit ekzistues, meqenëse qyteza e Dragashit ka shtim të numrit të vendbanimeve dhe është parë e 

nevojshme që të zgjerohet edhe rrjeti, qoftë nga pjesa kah Fabrika, qoftë pjesa nga Radesha, pjesa 

nga Shajnja, dhe të gjitha këto kapin vlerën prej 2,190.80 euro dhe totali i situacionit kap vlerën prej 

9,909.90 euro. Për këtë, tash po ta sjelli që ta shiqosh dëshminë, sepse prof., ashtu siç kam thënë në 

fillim, na folim veç me fakte. Faleminderit! 

Uran Halimi: Drejtor, rri aty veç pak, nëse mundesh, ta bëj një pyetje unë. Drejtor, ni pyetje po due 

me ta bo.  

Nexhat Selaj: Përshëndetje edhe ni herë! Drejtor, mos e merr shumë ngat zemrës, se këto pajisjet 

tjera u konga desht me u shënue, se nuk konga vlerë e vogël. Krejt okej, veç 13 mijë euro me u 

arsyetue ‘’pajisje tjera’’, këtu konga krye një nam punë. Paska qenë e nevojshme që një sqarim të 

jepet se ku, por jo ajo e para që thaje ne e kemi gjet nga e kaluara. Paskan investue, po borxhi i kaluar 

edhe investimet të cilat janë bërë këtë vit. Kështu zën rrugë. Ky arsyetim të cilin e dhaje e zënë vendin 

që nuk janë 13 mijë euro para të tjera, po janë para të investuara në vendin dhe në momentin e duhur. 

Faleminderit! 

Uran Halimi: E patëm një ankesë këtu për atë OJQ-në në Gorë, që e përmendi z.Sejdilar, pastaj edhe 

drejtoresha u mundue me e dhonë një arsyetim. Tha që subvencionimi i qasaj OJQ-së është bo pasi 

që ajo e ka bo njëfarë ankese, a po? Unë po due me pyet a është për të njëjtat aktivitete, a është i 

njëjti aktivitet? Nëse ajo herën e parë, për qat aktivitet nuk është subvencionue ajo OJQ edhe u 

subvencionue një OJQ tjetër, qetash kur ka bo ankesë ajo, janë bo dy organizata ose dy OJQ që janë 

subvencionue për të njëjtat aktivitete. Kjo nuk përkon, z.drejtor. Atë OJQ-në që e përmendi 

z.Sejdilar. Sejdilar, a mundish me dalë në foltore edhe me e sqarue cila OJQ është që ka marrë plus 

2 mijë euro për të njëjtat... 

Nedžmidin Sejdilar: Kryesues, kërkoj falje, po këtu po më doket as drejtori, as kryetari, as kërkush 

nuk përdor përkthimin, po masnej nuk po kuptohemi njëri me tjetrin. Këtu është puna shumë e 

thjeshtë. Në vitin 2023, në muajin e pestë u shpallë konkursi për subvencionimin e OJQ-ve për Ditën 

e Goranëve. Kanë apliku do OJQ. Prej këtyre OJQ-ve, veç kushërika e Uzair Hamzës u subvencionu, 

sepse Uzair Hamza ka qenë kryesues i atij Komisioni. Unë e kam situatën shumë të kjartë, po unë 

deshta përgjigjen ekzekutivi me ma dhënë. E çka u bë? Mas atij, kur e kanë shpallë rezultatin që janë 

refuzuar organizatat tjera, organizatës ‘Demokratska Omladina Gora’ ia kanë dhënë 2 mijë euro me 

të zezë, pa vendim të Komisionit, se në Komision ka dështu, nuk i ka bo kriteret. Masnej, masi e 

kanë subvencionu kushërikën e Uzair Hamzës, këtyre ua kanë dhënë 2 mijë euro për me hesht. Por 

ata nashta heshtin, unë nuk heshti. Mu po më interesojnë kah po shkojnë paratë e këtyre qytetarëve. 

Faleminderit!  

Uran Halimi: Po i bjer që këtu ka edhe konflikt interesi, se kryetari i Komisionit me e subvencionue 

ni organizatë të ni që po i bjer me pas lidhje farefisnore, i bjer që ka edhe konflikt interesi, i nderum 

drejtor. A mundish me na dhonë një sqarim për këtë? Nëse është Sejdilari i pabesueshëm edhe është 

shpifës, është mirë me i ndalë këta shpifësit. Përdorni mjetet gjyqësore që me i ndalë qeto sendet. Se 

këtu me dalë me folë shpifje edhe me hesht ekzekutivi edhe mos me denoncue, mu s’po më pëlqen 

kjo. Nëse unë bëj shpifje – jo, nuk po ia mundësoj unë, po jua mundësoj krejtve juve, unë po ta 

mundësoj ty me i pru argumentet, kryetar, edhe me thënë që s’është qashtu. Po edhe ju dilni pesë 

herë, bjere argumentin, nalet goja, u krye muhabeti.  

Vetim Ramadani: Faleminderit, kryesues! Të nderuar asambleistë! Realisht, çështja të cilën e ngriti 

z.Sejdilar, ne është fakt që këtu jemi edhe me i ballafaque argumentet, por jo me e zbardhë të vërtetën. 

Të vërtetën, nëse është aq diskutabile, janë organet e hetuesisë edhe unë bëj thirrje, na falë Zotit e 

kemi një Republikë që funksionon, kemi një sistem gjyqësor që është i paanshëm, së paku me ligj 

është i paanshëm dhe është i ndarë prej ekzekutivit. Drejtoju hetuesisë, edhe nëse një keqpërdorim 

ma i vogël vërehet në atë Thirrje publike, atëherë ne shkojmë në përgjegjësi të gjithë, edhe si qeverisje 

lokale edhe Komisioni që e paska bo këtë punë. Sa i përket lakimit të emrave të zonjave në fjalë, jo 

është kushërira e filanit, është kushërira e fistekut, së paku në kulturën time po edhe në kulturën e 

subjektit prej nga vij unë, nuk është që t’i përmendim emrat e kushërirave. Nëse ke argumente se 

kryesuesi i Komisionit ka lidhje familjare, të afërt, përkatësisht kushëri, me përfituesen e atij projekti, 

të asaj Thirrje publike, unë të lus publikisht sot që t’i drejtohesh Prokurorisë dhe Prokuroria të marrë 

masa. Një gjë e tillë është një gënjeshtër e kulluar, më vjen keq ta them, por është një gënjeshtër e 

kulluar. Mund edhe ti të kesh ra në lajthitje nga njerëz të caktuar, të kanë dhënë informacione të 

gabuara, por zonja në fjalë nuk mund të jetë kushërira e Uzair Hamzës, përderisa ajo është nga fshati 

Leshtan. Është e martuar pra në fshatin Leshtan. Është e Kërstecit tjetër, ka lidhje familjare tjera, ka 

gjenealogji familjare krejt tjetër. Unë të lus që të merresh me të edhe ta dërgosh në Prokurori. Ajo 

zonja është zonjë e cila e ka statusin ‘e martuar’, ajo ka bashkëshort, që nuk mund ta tolerojë që bash 

aq leht sa e bën ti të shkojë edhe të bëjë këso konflikte interesi, ta rrezikojë edhe ajo vetë burgun. 

Duhet të mendojmë pak edhe për dinjitetin e femrës të Komunës sonë.  

Uran Halimi: Më fal drejtor, po unë të bëra tjetër pyetje! Thashë është një organizatë që në fillim 

nuk ia keni dhënë subvencionin, keni thënë që s’i plotëson kriteret, ndërsa në të njëjtën kohë, për të 

njëjtin event atje, për Ditët e Gorës, është subbvencionue – për shembull unë kam kandidue bashkë 

me Munirin, një herë e keni përzgjedhë Munirin, mirëpo unë jam ankue, e m’i keni dhonë edhe mu 

subvencion. Po i bjer që për një eveniment, për një ndodhi atëherë për Ditët e Gorës, janë 

subvencionue dy OJQ. A po i bjer qeshtu? Ma sqaro! 

Vetim Ramadani: Jo, s’i bjer! Qe ta sqaroj. E gjitha është e ndërtume mbi një propagandë. Nëse e 

gjen z.Sejdilar, e ka pas të drejtën me bë kërkesë për qasje në dokumenta zyrtare, ia kemi dhënë 

përgjigjet sa herë ka bo. Nëse gjendet një projekt i njëjtë me dy organizata përfituese, na çoni në 

përgjegjësi, çka jeni t’u prit? Është thjesht keqinformim. Në momentin që këtu përdoret, është dhënë 

në të zezën, është dhënë në të bardhën, kjo foltore pranon veç për në të bardhën, për të zezën është 

hetuesia edhe është Prokuroria. Bëje lëndën, na nuk jemi pjesë e Komisionit. Kushdo që ka bërë 

padrejtësi, le të shkojë si i pandehur. Faleminderit! 

Uran Halimi: Faleminderit, drejtor! Po besoj që me këtë pikë veç e kemi... 

Nedžmidin Sejdilar: Masi drejtori tha ma gjeni, qe unë e gjeta në uebfaqen e Komunës së Dragashit. 

Organizatë e subvencionuar është organizata ‘Sensa’, edhe e refuzuar ‘Demokratska Omladina 

Gore’, e refuzuar ‘Demokratska Omladina Gore’, në raport janë 2 mijë euro. Hajde, drejtor, ma sqaro 

të lutem.  

Vetim Ramadani: I nderum, emrat e organizatave përfituese, ato që ti i shohish në uebfaqe të 

Komuës, janë vetëm publikimet e rezultateve. Ti nuk je anëtar Komisioni, që ta kesh para vetes planin 

edhe projektin që është dashtë me e implementue ajo organizatë. Ajo organizatë ka implementue 

projekt tjetër, organizata në fjalë ka zhvillue një projekt krejt tjetër. Për këto çështje edhe një herë po 

të bëj lutje, dërgoje të gjithë materialin që e ke në Prokurori. Prokuroria le të marrë masa, ne nuk 

kemi të bëjmë me këtë punë. Është Komisioni, e ka shqyrtue, pas ankimimit është dhënë e njëjta. 

Duhet theksuar se jo gjithmonë në ankimim ka dallavere bre, pse e ke bo këtë logjikë kaq të 

mbrapsht? ShKA ‘BRESANA’ iu refuzue herën e parë, s’e ka pas një dokument, e ka sjellë 

dokumentin, është pranue. Nuk do të thotë veç pse i refuzohet një OJQ-je thirrja e aplikimit, 

domosdoshmërisht aty ka dallavere. Faleminderit! 

Samidin Xheladini: Unë s’lejoj me lujt me dinjitetin tonë. Ne jemi këtu Asamble, kemi rregullore, 

kemi ligje, kemi rend dite, i kemi krejta. Unë jam asambleisti më i vjetër këtu, duhet me e respektue 

edhe qytetarin që vjen këtu, jo vetëm anëtarin e Asamblesë ose ekzekutivin. Unë pse kam reague prej 

vendit, zotnia në fjalë më ka çue deri në Ambasadë të Amerikës. Po pse kam reaguar? Sepse ka 

dëshmuar rrejshëm edhe kam fakte se ka dëshmuar rrejshëm. Unë kam reague prej atje, se na nuk 

kemi kohë me u marrë me thashetheme, këtu nuk është pazar i gjove. Këtu folish me dokumente, me 

fakte dalish e elaborosh. Një herë ke të drejtë me bo replikë, u krye muhabeti. Dy herë ke të drejtë 

me folë, jo ma tepër. Kryesues, unë atë ditë kam reague ndaj teje, e jo ndaj këtij. Mos ia jep fjalën, 

mos e lejo me dalë këtu. Na kemi pas kryesues edhe të tjerë, që nuk na kanë lënë fjalën me dalë këtu 

me folë. Edhe kryetarit të Komunës iu mohue e drejta me dalë me folë kur kryesuesi e ka parapa, 

edhe e ka hek, me dhunë e ka hek. Të lutem, na dhunë nuk duhet me përdorë, po duhet me pas rend 

këtu. Mos të bona na tash, për të njëjtin njeri, krejt Asambleja me një person këtu me u marrë.  

Uran Halimi: Unë dhunë s’un përdori, e dini, ju kam kallxue edhe ma herët, kam qef demokracinë. 

Hajde, kryetar! 

Bexhet Xheladini: Unë publikisht po e pyes z.Sejdilar, lidhur me atë fotografinë. A pajtoheni ju ta 

hekim atë fotografinë, ta qesim një fotografi tjetër? A pajtohesh, a s’pajtohesh? Nëse ti pajtohesh, na 

e hekim menjëherë, e qesim një fotografi çfarë të duesh ti. Atë fotografi që e kemi qit aty, e ka bo 

shefi im i Kabinetit, e ka bo fotografinë, zyrtari për Informim i ka marrë prej tij edhe e ka qit ashtu 

qysh është bo fotografia. Ajo fotografi, na tash i morëm informatat, nuk u prek hiç. Ashtu qysh është 

bo, ashtu është qit. Nëse ka dalë keq edhe duket keq, na jemi në gjendje me e ndërrue me lejen tënde. 

Por, të jesh i bindur, nuk është prek fotografia aspak. Ti nëse nuk bindesh, qite Komunën në gjyq.  

Uran Halimi: Po vazhdojmë me rendin e ditës. Jo Nedžmidin! Të tha kryetari, nëse nuk të pëlqen, 

mundim me e hek. Iu kallxojsh atyre zyrtarëve që janë për mirëmbajtjen e uebfaqes, mundish me e 

hek ose me e lonë të njëjtën. Edhe t’i tregoi rrugët për instanca të mëtutjeshme, me e padit Komunën 

nëse dyshon që ajo foto është e manipulume. Po vazhdojmë edhe s’po mbesim mo me debate të 

temave të ndryshme. Ke fjala për Raportin Financiar të Shpenzimeve për janar-qershor 2023. 

Gjithçka që patëm e diskutuam, po besoj që u shterue mo çdo debat. Shpetimi e ka kërkue fjalën një 

minutë. 

Shpetim Hajredini: I nderuar drejtor i Administratës, ti ma dhaje përgjigjen, është dashtë drejtori i 

Financave, se atij ia parashtrova pyetjen, po ti ma dhaje përgjigjen. Tek ndërtimi i murit mbrojtës 

s’po diskutoj, jemi në rregull krejt, absolutisht. Te qeky kubëzimi i Rrugës së Fushës Kuk-Kapre, 

unë të thashë, nuk kam pa punime këtë vit. Është përfundue vitin e kaluar. Planifikimi buxhetor ka 

ndodhë, shuma ka qenë e planifikume për më u lëshue në fund të dhjetorit. 1 deri më 15 janar është 

dashtë me u lëshue komplet shuma që janë krye punimet në atë Rrugë, për atë vit. E dimë që është 

trivjeçare, se unë atë vetë e kam fut atëherë në listë të projekteve trivjeçare, edhe rrugën e bjeshkës 

për asfaltim, i kam fut vetë unë trivjeçare. Mirëpo, qeky 2,585.50 euro, asnjë punim nuk është krye 

këtë vit. Punimet janë krye vitin e kaluar, pagesa është dashtë të kryhet vitin e kaluar, se shuma ka 

qenë e planifikume edhe e ndarë. Çka ka ndodhë, për atë edhe kërkova unë shpjegim, pse 2,585.50 

euro janë lëshue këtë vit, kur në këtë rrugë nuk ka të bëjë me punime në atë pjesë të cilën ju e keni 

potencue edhe e keni qit këtu në këtë tabelë. Duhet të jemi në rregull. Po të kishte qenë prapë e vitit 

të kaluar, janar-mars kemi pas raport na, është dashtë të kryhet pagesa edhe në janar-mars, edhe nuk 

kemi pas nevojë ta shtyjmë. Do të thotë, kjo janar-qershor tash është lëshue. Një shpjegim, nëse ke 

informata të sakta, më jep. Mos del me m’filozofue, se s’ka nevojë me filozovue, veç ma jep të saktë 

nëse e ke informacionin. S’e kie të saktë, e lomë edhe e kuptojmë ma tutje, edhe krejt në rregull.  

Vetim Ramadani: Faleminderit, zëvendëskryesues! Shpetim, filozofia vjen në shprehje kur vdesin 

argumentet. Na i kemi argumentet, ti e dish shumë mirë. Për me filozofue, na po dëgjojmë krejt 

kohën t’o filozofue për projektet trevjeçare që i keni bo për Kukin, e keni lonë Kukin me 9 mijë euro. 

Mos hi andej! Sa i përket për fshatin Kuk, thashë projekt trevjeçar, edhe kjo është e njëjta logjikë 

qysh e keni bo me asfaltimin. Logjika me i bllokue paret. Na hajde t’jua shpëtojmë paret, ti prapë po 

thuesh po filozofojsh. Po të them si njeri, janë krye punimet, në shumë projekte që janë shumëvjeçare. 

Projektet shumëvjeçare pse dalin, që të kemi mundësi me përballue koston. Kur s’mund ta 

përballojmë koston, e shpërndajmë në disa vite. Punimet mundin me u krye qysh në vitin e parë, por 

paret OE s’un i merr vitin e parë. Për atë arsye duhet me i bo situacionet. Kjo është vlerë e mbetur e 

punimeve që janë bo ma herët. Situacioni është dhënë, tash është parë e arsyeshme, kanë qenë mjetet, 

është përfundue pagesa. Nuk ka këtu kurgjo, ose ndoshta bona gabim që e bona shprehi me i pru këtu 

faturat. Po na nuk kemi llogari tash krejt faturat e Zyrës së Financave me i pru këtu. Nëse kie sqarime, 

duesh me i pa krejt faturat, bujrum, e kemi Zyrën, të çojmë, shkojmë bashkë, i kqyrish krejt saktë. 

Kurgjo s’ka, asnjë gabim, as në situacion, e as në interpreitm. Filozofi...qekjo foltore veç argumente 

do, qysh deri më sot i kemi dhonë. Faleminderit! 

Shpetim Hajredini: O ti s’po më kupton Vetim, o s’po don me më kuptue. Dëgjo, për ekonomi i 

kuptoj gjërat edhe e di si shkojnë. Po unë ta thashë shumë qartë, projektet trivjeçare, planifikimi 

buxhetor u bo në fillim. Na e këna votue këtu. Tash është përfundue si është përfundue, na e dimë 

atë rrugë, çka ka ndodhë deri aty. Po na e kena planifikue në fillim të vitit 2022 shumën e cila do të 

lëshohet për atë pjesë të rrugës, për atë segment të rrugës që do të përfundohet. Unë me sa kam 

njohuri, firma e ka përfundue vetëm atë segment sa do t’i lëshohen paret. Shuma i është lëshue pasi 

është krye mbikëqyrja prej Sabahat Hasanit a kush ka qenë mbikëqyrës, nuk e di aty, se s’jam marrë 

mo me atë çështje, s’ka rëndësi. Por ajo që unë desha të marrë përgjigje të saktë, se unë këtë e kuptoj 

shumë thelbësisht çka po duesh ti me thonë, mirëpo kjo shumë të cilën tani ju e keni bart në listën e 

projekteve kapitale, në janar-qershor tash që po na vjen, pse unë thashë tash po na vjen kur punimet 

nuk janë krye tash, ato janë përfundue në dhejtor. Kur i kryjsh projektet kapitale, 1 deri më 15 janar 

duhet ta përmbyllish për vitin e kaluar. Shumat përfundojnë. Okej, nuk e keni përfundu atëherë, e 

keni bart deri tash, pse deri janar-mars nuk ka ardhë prapë. Ky projekt ka qenë më herët, ka 

përfundue, kjo shumë është dashtë të paguhet në janar-mars, tash ka dalë janar-qershor. Ti shumë 

qartë ke mund me e thonë, punimet janë kryer në vitin e kaluar, shumën e pagesës tash s’kemi mund 

vallahe me e bo, s’u planifikue edhe ditën e mirë. Jo, ti tash e thaje, po ma herët e solle ma ndryshe 

edhe më qite ma keq. Për atë po të thom, herën tjetër, unë e di se Qamili i kupton shumë ma mirë se 

ti këto gjëra edhe jam i bindur që i di, me ni projekt të cilin e kemi planifikue, nëse e kemi planifikue 

këtë vit 60 mijë euro na për atë rrugë, edhe i kemi votue na, 60 mijë euro ti ke me i nda. Nëse e kalon 

60 mijë, atëherë është krejt diçka tjetër, duhet me nda buxhet tjetër. Mos e kaloni 60 mijë, deri në 60 

mijë përfundo edhe thuj, ej shoq nale qetu, një herë e planifikojmë buxhetin vitin e ardhshëm, masnej 

i vazhdojsh punimet. Qetu është krejt esenca. Po ju vazhdoni qysh të doni për mu. Unë deshta veç 

një përgjigje, se ju thashë sakt edhe në fillim, në atë rrugë pas dhjetorit 2022 nuk ka pas punime. Do 

të thotë kjo shumë është bo për punimet e vitit 2022, në 2023-shin nuk kanë ndodhë punimet. Kjo 

është esenca, ma shumë s’kie. Mund me e marrë replikën, mirëpo kjo çka po e thom, kjo është realiteti 

i kësaj që e diskutuam deri më tani, që nuk është dashtë hiç bile fare me e diskutue. Shumë thjesht u 

konë. 

Vetim Ramadani: Faleminderit, kryesues! Unë realisht replikë s’deshta, veç një këshillë deshta me 

ia dhonë, kështu si shok e si koleg e si mik. Mos bën pyetje kur jau dish përgjigjen!  

Uran Halimi: Faleminderit shumë! Meqenëse u shteru çdo debat, ky është vetëm një Raport, po e 

hedhim në votim. Kemi të drejtë edhe mos me e hedhë në votim, se është Raport. Po e hedhim në 

votim, si procedurë e pikës së rendit të ditës, se nuk ka të bëjë kjo a kalon a s’kalon, se është vetëm 

një Raport. Kush është pro kësaj pike të rendit të ditës? Kush është kundër? Abstenim? I kemi 14 

vota pro, zero kundër edhe 12 abstenime. Po vazhdojmë, e kemi Vendimin për bartjen e mjeteve 

vetanake të pashpenzuara nga viti 2022 në vitin 2023. Kjo patjetër që duhet me u bo. Unë e përkrahi, 

se paret s’kam qef m’i lonë, m’i gjujt. Një sqarim e ka kërkue z.Kolloni, drejtori i Ekonomisë dhe 

Financave. 

Qamil Kolloni: Unë deshta veç me jua konfirmue se ky Vendimi një herë është votue nga ky Kuvend, 

mirëpo për shkak të Ministrisë, e cila e ka edhe një herë edhe ligjin, vetëm duhet një rikonfirmim i 

këtij Vendimit edhe kurgjo tjetër ma shumë. Të aprovohet edhe këto mjetet veç janë pranue dhe janë 

shpërndarë. Ka qenë në Kuvend, këtë e kemi votue, në qoftë se e mbani në mend. 

Uran Halimi: Faleminderit, drejtor! E kërkoi fjalën z.Driton Ademi. 

Driton Ademi: Faleminderit, kryesues! E kam një pyetje për drejtorin paraprakisht. Qeky Vendim, 

na e kemi votue më doket, në muajin e tretë mos gabofsha. A ka mundësi me u ndryshue mjetet e 

destinume tjetërkund, a jo? Domethënë nuk kemi të drejtë me e ndryshue? Okej, faleminderit! 

Uran Halimi: Faleminderit, Driton! Unë po due me e bo një sqarim për të gjithë ju dhe qytetatët. 

Është fjala për bartjen e mjeteve vetanake. Na edhe në trajnime ma herët na kanë bo me dije edhe të 

qartë që mjeteve vetanake nuk iu ndërrohet destinacioni, ato vetëm barten. Vendimi që ma herët është 

votue, qetash po e rivotojmë për shkak të atyre ndryshimeve që ma herët Qeveria i pat ndalue ato 

mjetet vetanake. Tash i ka lejue edhe na po i bartim edhe ato që ma herët s’kemi pas të drejtë me i 

bartë, domethënë po i bartim nga viti 2022 në vitin 2023. Nëse do me e marrë fjalën dikush? Zotëri 

Hajredini e kërkoi fjalën. 

Shpetim Hajredini: Atëherë, i nderuar drejtor, na e kemi votu, po realisht unë vetë s’po muj me 

majt në mend kjo shumë a ka qenë e njëjta? Do të thotë është shuma tjetër? A është shuma totale e 

njëjtë, këtë po due me e ditë, te bartjet e mjeteve vetanake, të bartura prej 2022 në 2023, me atë që e 

kena votue në mars na, a është e njëjtë me këtë tash që po e votojmë? Domethënë projektet, bartja, i 

keni ndryshue a? 

Nedžmidin Sejdilar: Pak më parë Kryetari tha se bëhet fjalë për fondet e vitit 2021. Këtu thotë 2022. 

Tani më intereson konkretisht nëse është i njëjti dokument që kishim në seancën e marsit, të cilin e 

kishim në shtatë kopje të ndryshme. Atëherë kur sugjerova që turqve t'u jepeshin ca lekë për viktimat 

e tërmetit dhe ju nuk e deshët. A është fjala për të njëjtin dokument dhe të njëjtat mjete që diskutuam 

në mars? A po më dëgjon. A është bërë në të njëjtin dokument. Unë protestova shumë në atë kohë 

sepse kishim katër dokumente të ndryshme. Kishte një tabelë në format elektronik, një tjetër në kopje, 

një të tretë në shqip dhe një përkthim. A janë këto fonde të njëjta apo janë këto fonde të tjera që ne 

në kuvend nuk e kemi idenë. A janë transferuar fondet nga viti 2022 në 2023 apo po transferojmë 

fonde nga viti 2021 në 2023? Nëse është bërë në të njëjtin dokument, atëherë tabela juaj është përsëri 

e gabuar sepse artikujt që keni në këtë tabelë nuk ishin artikujt në tabelën e mëparshme që kishim. 

Ju lutemi na shpjegoni se për çfarë saktësisht bëhet fjalë. Në kokë shkruan se këto janë fonde të vitit 

2022. Unë e kuptoj që ka gabime, e di që ndonjëherë gaboni me qëllim, herë rastësisht. Konkretisht 

më intereson nëse këto para janë transferuar nga viti 2021 në 2023 apo janë transferuar nga viti 2022 

në 2023. Që vini të na shpjegoni. Nëse tashmë po ndryshoni artikujt, pse nuk mund t'i ndryshojmë 

edhe ne këtu në asamble. 

Uran Halimi: Tash po due unë me e dhonë sqarimin. Vendimi nëse është i njëjtë, na s’kemi nevojë 

me e rivotue. S’mundem m’u konë Vendimi i njëjtë, se unë po ju them shumë shqip, janë lejue mjete 

që ma herët s’kemi pas të drejtë m’i bartë. S’munden m’u konë Vendimi i njëjtë, as vlera e njëjtë, e 

as destinimi i njëjtë. Nëse do pare s’kemi pas të drejtë me i bartë, ta marrim shembull, nëse s’kemi 

pas të drejtë me i bartë do pare të destinume, hajde për mirëmbajtje të rrugëve, tash kur është lejue 

ajo bartja, është hi edhe destinimi bashkë me ato pare, a po kuptoni ku është problemi. Tash Qeveria 

ka marrë Vendim me e leju bartjen, normal me ndryshime është, edhe Vendimi është ndryshe, edhe 

destinimi, edhe kolonat janë ndryshe. Qetu është esenca. S’mundem m’u konë Vendimi i njëjtë me 

të marsit, se atëherë s’kemi mund me i bartë disa mjete. Qetash Qeveria e ka lejue m’i bartë ato edhe 

për qato është Vendimi ndryshe, Jetmir edhe ju krejt të tjerit që s’po e kuptoni. S’ka lidhje që janë të 

2021-tës, kemi të drejtë me i bartë, nëse s’kemi të drejtë më i bartë neve nuk na lejojnë me i bartë 

ato. Qe kryetati le ta sqarojë. 

Bexhet Xheladini: Në mars na e kemi votue bartjen e të hyrave vetanake edhe të vitit 2021 edhe të 

vitit 2022, i kemi votue me u bartë në vitin 2023. Pastaj ka ndodhë çka ka ndodhë në Qeveri, ajo nuk 

ka lejue që mjetet e vitit 2021, të cilat kanë qenë të bartura në 2022, nuk ka lejue me i alokue, na i ka 

alokue vetëm mjetet e vitit 2022. Pas ankesave të njëpasnjëshme që i kemi bo, Qeveria ka marrë 

Vendim që këto mjete t’u kthehen komunave. Do të thotë këto janë mjete të vitit 2021. Pastaj është 

ndryshue ligji në Parlamentin e Kosovës, një nen, dhe është lejue, që komunat mujn me i bartë këto. 

Pastaj, unë fola tash me Zyrtarin Kryesor Financiar, është instruksioni prej Qeverisë, do të thotë këto 

mjete qysh kanë qenë, nuk mujm me i qit këto në mallra dhe shërbime mo, qysh kanë qenë të 

destinume ma herët janë destinue edhe tash, edhe ky është një dokument i ri, një Vendim i ri, se duhet 

me pru Vendim të ri me u votue, edhe në bazë të këtij Vendimi të ri qeto mjetet kanë me i alokue 

nëpër këto projekte që janë shënue aty. Tash ju nëse doni me e votue, e votoni, nëse nuk doni, ato 

mjete s’un i marrim. 

Uran Halimi: Qetash, na KPF-ja kemi majt – të nderum delegatë, kur të pyetni ngoni – na mbajtëm 

trajnim me KPF në Prizren, jam konë bashkë me Ademin, kemi bo pyetje rreth qesaj, ekstra. Tash, 

mjetet të cilat më 2021-tën, janë konë të vitit 2021 edhe s’kemi mujt me i bartë për shkak të Vendimit 

të Qeverisë, kur të bëhet viti 2023 ata s’janë të 2021-tës po janë të 2022-tës, edhe pse kanë mbet në 

2021-tën, janë të 2022-tës. Është lejue me i bartë, dallon Vendimi, dallon shuma, dallojnë destinimet. 

Patjetër, se janë shtue pare, qysh munden Vendimi i njëjtë m’u konë, unë s’po e kuptoj këtë. Hajde, 

Driton! 

Driton Ademi: Kryetar, datën s’po e di qetu, veç Vendimi që e kemi pas, mos gabofsha në shkurt 

ose në fund të marsit, i kemi 254,513 euro që i kemi bartë. Por, përderisa qetu u ndërrue destinimi i 

pareve, po e marr shembull qetu te pika e 12-të, shërbimet shëndetësore – blerja e automjetit e keni 

pas 56 mijë euro. Mos gabofsha, blerja e automjetit të QKMF-së – Dragash e keni kthye 22 mijë 

euro. Pse u ndërrue destinimi, e sot s’po mundka me u ndërrue. Po mirë, unë sot, për shembull, po 

due me i hek, të mallrat dhe shërbimet me i qit disa para diku tjetër. A kam të drejtë, a nuk kam të 

drejtë? Në subvencione po due me i çue, 3 mijë euro me i hek prej mallrave dhe shërbimeve dhe në 

subvencione m’i çue. 

Uran Halimi: Unë s’po kuptoj diçka. Janë duke u bartë mjete, çka është ky muhabet! E kemi 

mbikëqyrësin, e kemi MAPL-në, nëse ekzekutivi i ka kalue ligjet, kornizat, s’munden me u pranue 

si vendim i ligjshëm. Këta e dinë që nuk ndërrohet destinimi, pa ndërru vlera, veç përshkrimi nuk 

ndërrohet.  

Driton Ademi: Ama vlera ka ndërrue edhe te pika 12-të. Po pse këtu janë ulë paret? Ia lëshë pra 

MAPL-së edhe e bjer Vendimin e shohish, se ta kthen, ta bjer për muajin e ardhshëm. 

Qamil Kolloni: Shiqone Buxhetin ku e kemi, 167,862 euro kanë qenë të vitit 2022. Të vitit 2021 

kanë qenë 86,651 euro. Këto shuma të përbashkëta i kemi shpërndarë në mars. Meqenëse Vendimi i 

Qeverisë na i ka ndalue këto, atëherë të njëjtat kanë reflektue. Kur i kemi nda, për të njëjtin 

destinacion e kemi ulë shumën, veç që e kemi nda të vitit 2021 edhe të vitit 2022. Kurrnjë ndryshim 

tjetër më të madh nuk ka, për këtë arsye është vetëm me rikonfirmue, se këto të dyjat apet bashkohen, 

na qesin qat Vendimin qatje, me qat vlerë. Veç mblidhi, dalish qaty si total, prandaj nuk keni nevojë 

me e dramatizue. Dëgjo, ka raste, do sende kur i dish, mendojsh se i dinë edhe tjerët edhe mund të 

ndodhë ndonjë lëshim. Unë ju kërkoj falje, se nuk po due me ju marrë shumë kohë, po duke u mundue 

mos me ju marrë kohë, ndonjëherë po ndodhin edhe këto lëshime.  

Samidin Xheladini: Të hyrat vetanake janë ëmbëlsira e qeverisë. I ka marrë Albin Kurti. Na jemi 

gëzue që na janë kthye, pse po bëjmë debat. Mundi i madh ëshë bo me na u kthye qato paret. Edhe 

ku të duash investosh. Po tash ma shumë i konvenon kryetarit dhe qeverisë me i ndërrue, me i 

ndryshue, se gjithmonë mjetet vetanake nuk kthehen mbrapsht, domethënë rrinë në buxhet. Tash ka 

pas vendim që me u kthye në buxhet atje, me ju marrë. Qato mjete janë që nuk janë hargjue në 2021-

tën, nuk hupin ato, mbesin në Komunë, edhe i ridestinojmë na si qeveri, domethënë Asambleja 

kërkon edhe i ridestinojmë. Ky problem është shumë i thjeshtë, vetëm duhet me i ridestinue edhe një 

herë, për me e marrë formën e implementimit.Kurgjo tjetër nuk ka këtu. 

Uran Halimi: Jo me i ridestinue, veç me i bartë. Po, ju kallxova edhe ma herët. Destinimi nuk preket 

në fakt. Ka ndërrue vlera, se u konë 2021-2022, për atë ka ndërrue vlera. Munir Jonuzi e ka kërkue 

fjalën. 

Munir Jonuzi: Ky është fjalimi im i parë në lidhje me këtë pikë të rendit të ditës. Nuk mendoj se 

këto fonde na janë marrë nga qeveria apo dikush tjetër, mendoj se këto fonde na janë marrë nga 

përmbaruesi publik si pjesë e vendimeve gjyqësore që kemi pasur. Këto fonde u ngrinë. Nuk mendoj 

se ka rëndësi se nga cili vit janë këto mjete, këto mjete janë të ardhura të komunës sonë dhe ne mund 

t'i transferojmë nga viti në vit e kështu me radhë për 10 vitet e ardhshme. Më vjen mirë që kjo ka 

qenë në rendin e ditës së kuvendit sepse kam një propozim. Projekti me kod 50 606 është rregullimi 

i rrjetit të ujësjellësit në fshatin Rapçë. Kam folur me inxhinierët, për të përfunduar këtë projekt 

duhen edhe 3000 euro të tjera. Unë i kërkoj pushtetit ekzekutiv, Kryetarit, që ta përfshijë këtë në 

projekt sepse këtë pikë e kemi pasur kur e kemi votuar këtë vendim në shkurt. Pra 3000 euro për 

kodin 50 606. 

Uran Halimi: Faleminderit, z.Jonuzi! Fjalën e ka z.Sejdilar. 

Nedžmidin Sejdilar: Drejtor, nëse ju kuptova mirë, në mars morëm një vendim për fondet tona të 

vitit 2021 dhe 2022, të cilat i transferuam së bashku në 2023. Në lidhje me këtë, asnjë nga këto pika 

nuk ishte në atë dokument. Një koleg foli për ridestinimin e fondeve. Në muajin mars, këto kode nuk 

ishin në atë dokument. Ose ndoshta nuk po marrim dokumente adekuate që po merrni ju. Tani ju 

kuptoj plotësisht, atë që u grumbullua në 2021 dhe 22 e transferuam së bashku në 2023. Keshtu ke 

thene. Tani me një vendim duhet të konfirmojmë këto artikuj që nuk i kemi pasur në muajin mars. 

Çështja është nëse ka ridestinim të fondeve vetëm kur e kërkojnë delegatët apo kur e kërkon 

ekzekutivi. Këto artikuj, nuk e di më cilin version të dokumentit të besoj. 

Bexhet Xheladini: Mjetet të cilat kanë qenë të parapame në mallra dhe shërbime, nga të hyrat 

vetanake kur u votue buxheti, duhet patjetër me shkue në mallra dhe shërbime. Mjetet të cilat kanë 

qenë të parapara, kur e keni votue Buxhetin, me shkue në Arsim, duhet patjetër me shkue në Arsim. 

Mjetet të cilat kanë qenë të parapara me shkue në Kulturë – unë i kisha hek këto 768 euro, i kisha qit 

te subvencionet e kryetarit, po nuk po lejon ligji – do të thotë 768 eurot duhet me shkue patjetër në 

Kulturë. Edhe në Shëndetësi e njëjta është, kjo mjete që kanë qenë të parapara me shkue aty, kur 

është votue Buxheti, nuk mundet me u ndërrue destinimi. Nuk mundish me ia marrë Shëndetësisë e 

me ia dhënë Arsimit, ose me ia marrë Shëndetësisë e me ia dhënë Komunës. Ma mirë ta japim 

shpjegimin kur të vjen te Raporti i Auditorit. Zëvendëskryesuesi e bëri një kërkesë, unë tash e pyeta 

Zyrtarin Kryesor Financiar. Brenda investimeve kapitale, në kuadër të projekteve që janë të parapara 

për minoritetet, edhe nëse kërkesa është që të hiqen ato mjete prej projektit të minoritetit edhe të 

destinohen për projektin e ujësjellësit në Rapçë, dhe ai projekt është i votuar prej Asamblesë, ka 

mundësi. Ju mundeni me e votue, me i hek prej ‘Asfaltimi i rrugës Zlipotok-Glloboqicë-Baçkë-Brod, 

me i hek 3 mijë e sa është shuma, edhe me i qit te projekti në fjalë. Këtë është mundësia me e bo.  

Uran Halimi: Unë ju kuptoj plotësisht, edhe në trajnim e kemi pas shumë telashe me i kuptue këto. 

Kemi bo shumë pyetje, se sinqerisht u konë pak problem. Veç e di shumë qartë që destinimi s’ka 

shansë me u ndërrue. Nëse ekzekutivi tenton me e ndërrue destinimin, Vendimi kthehet mbrapsht, 

kjo është shumë e qartë. Sa i përket vlerës monetare, patjetër që ka me ndryshue, se janë mjete edhe 

të një viti të mahershëm, domethënë të 2021. Aty s’thuhet që janë mjete të 2021-tës, po gjithmonë 

bëhet bartja prej vitit paraprak. Nuk mundim na me thonë bartja e mjeteve nga viti 2021 në 2023-

tën. Se edhe këto të 2021-tës janë të vitit paraprak, pa marrë parasysh pse ka ndodhë në 2021-tën. 

Janë pare që kanë mbet prej të kalumes, llogariten si pare të 2022-tës. Domethënë, na e kemi 

Vendimin për bartjen e mjeteve me propozimin e z.Jonuzi. Plus 3 mijë euro për ujësjellësin e fshatit 

Rapçë. Kush është pro kësaj pike të rendit të ditës? Kush është kundër? Abstenim? I kemi 23 vota 

pro, zero kundër edhe 1 abstenim. Faleminderit për bashkëpunimin edhe s’i lamë paret me na ikë. E 

kemi pauzën deri në ora 14:00 masdite, është namazi i Xhumasë, kemi drekën edhe nga ora 14:00 

mundohnu me u kthye në kohë, e vazhdojmë pjesën tjetër të seancës.  

Në radhë e kemi pikën e katërt, Raportin e Punës së KKSB-së për gjashtëmujorin e parë për vitin 

2023. Ky është vetëm një raport, nuk duhet me u votue. E keni materialin e servuar në emailet e juaja 

edhe si kopje fizike. Këtë vetëm e kalojmë si pikë të rendit të ditës. Po vazhdojmë me pikën e pestë, 

e kemi Raportin e Auditorit të Jashtëm për PFV për vitin 2022. Nëse mendoni që duhet me diskutue 

për KKSB-në, na mundim me iu rikthye prapë. Kush do me e marrë fjalën atëherë për pikën e katërt? 

Nedžmidin Sejdilar e ka kërkue fjalën. 

Nedžmidin Sejdilar: Këtu, që kur ka filluar punën administrata e re, Komisioni për Komunitete dhe 

Komisioni për Siguri, siç e shoh unë, janë vetëm dy komisione figurative, ku do të merreshin vetëm 

rroga ditore dhe nuk u bë asgjë për sigurinë dhe gjëra të tjera. Pse po jua them këtë? Komisioni i 

sigurisë na sjell një raport fenomenal, ku siguria është në nivel perfekt, dhe në fushë pamjet janë 

krejtësisht të ndryshme. Nuk po flas për sigurinë e njerëzve, po flas për sigurinë në trafik. A ka 

mundësi që nga të gjithë anëtarët e komisionit, asnjë anëtar nuk e ka vërejtur vozitjen e pakontrolluar 

nëpër fshatrat tona. Ai komision nuk i ka rekomanduar policisë që të vendoset së paku një shenjë e 

komunikacionit në vende për të kufizuar shpejtësinë. E kam fjalën për vende specifike, si fshati 

Kukuljanë, fshati Globoçicë. Duke dalë nga restoranti, shoferi mund të më kishte goditur me 

automjetin e tij. Kështu duhet të funksionojë komisioni? Kushtojini vëmendje mënyrës se si punoni 

në ato komisione dhe mos merrni vetëm mëditjet. Në Dragash keni bërë rrugë njëkahëshe, në Dragash 

nuk jetoni. A e shihni sesi bij te biznesmenave si sillen natën dhe ngasin në drejtim të kundërt. A 

është bërë ajo rrugë njëkahëshe që ta respektojmë vetëm unë dhe Goranet? Çdo natë keni djemtë e 

drejtorëve që lëvizin në drejtim të kundërt. Dhe kështu ata vënë në rrezik përdoruesit e tjerë të rrugës. 

Ku është ai komiteti i sigurisë për të marrë ndonjë veprim. Gjithçka në raport është e mrekullueshme. 

Pak më parë zoti Djeladini tha që e kam paditur në ambasadën amerikane, kjo sigurisht nuk është e 

vërtetë, por ambasadat u ngritën dhe pyetën se çfarë po ndodh dhe unë përgjigjem, kjo është puna 

ime, kur njerëzit më ftoni në një takim, unë përgjigjem. Kam pasur rastin të lexoj raporte nga këtu 

dhe më besoni, nëse nuk do t'i kisha lexuar ato raporte, nuk do ta dija që jetoja në parajsë deri më 

tani. Ju keni një raport këtu për përdorim të brendshëm, dhe një raport tjetër që ia dërgoni komunitetit 

ndërkombëtar dhe ambasadave, filloni të punoni më seriozisht në atë Komitet të Sigurisë. Vendosni 

të paktën shenjat e trafikut, ku drejtimi i automjetit do të jetë i kufizuar. Dhe e them sërish, ose 

anuloni këtë rrugë njëkahëshe ose jepni leje atyre që mund të lëvizin në drejtim të kundërt. Çdo natë 

kemi dy-tre raste kur ndonjë idiot vjen në drejtim të kundërt. Policia hesht. Dhe kur vjen Gorani i 

pare, policia është menjëherë aty për ta ndëshkuar. A është kjo korekte. 

Uran Halimi: Faleminderit, z.Sejdilar! Për shkak të përkthimit, unë shumicën e fjalëve s’jam t’u ta 

kuptue. Sidoqoftë po vazhdojmë, dikush tjetër nëse do me e marrë fjalën? Edhe po ngutesh edhe nuk 

po arrin me të përkthye përkthyesi. Kemi përkthyes, po qashtu është situata. Dikush tjetër a do me e 

marrë fjalën? Po, z.Samidin Xheladini e ka fjalën.  

Samidin Xheladini: Si Raport, mu më ka pëlqye shumë. I bazuar në fakte, në argumente. Sigurisht 

që çështja kryesore, primare është siguria. Raportet janë të pasqyruara në mënyrë shumë reale. Po 

më vjen pak keq me e thënë, po në fakt një herë duhet ta lavdëroj punën për hapjen e dy vendkalimeve 

kufitare që janë në regjionin e Gorës dhe i treti që pritet te rruga në Strazimir me u hap. Kërkoj nga 

instancat relevante gjegjëse që të hapen edhe pika tjera kufitare, edhe në regjionin e Opojës, që janë 

të mirëseardhura. Në bazë të mundësive, duhet të shikohet mundësia që edhe në vendet tjera të hapen 

pika, për shkak që veç për një periudhë të shkurtë, rreth 37,639 persona e kanë kalue kufirin. Në të 

ardhmen me punue në këtë drejtim, që me hap pika edhe në regjionin e Opojës, rrugën e Strazimirit 

sa më shpejt me e hap, se po shihet që është shumë e mirëseardhur për popullatën. Faleminderit! 

Uran Halimi: Faleminderit, z.Xheladini! Dikush tjetër a do me e marrë fjalën, përpara se ta marrë 

fjalën kryetari? Unë ju këshilloj që gjithmonë, nëse keni ndonjë shqetësim, ju delegatë me e marrë 

fjalën përpara se me e dhonë përgjigjen ekzekutivi, që mandej mos me i përzie, se shpeshherë nuk 

po e kërkoni fjalën, mandej po e lypni fjalën masi po fol ekzekutivi edhe po komplikohet situata. Po 

kalojmë jashtë kontekstit edhe jashtë pikës për të cilën jemi duke diskutue. Edhe një herë, kush do 

me marrë fjalën para se me dhënë ekzekutivi përgjigje, se mas ekzekutvit ka vetëm 1-2 minutë 

replika, kurgjo ma shumë? Hajde, kryetar! 

Bexhet Xheladini: z.Sejdilar tha se Policia po i diskriminon goranët dhe boshnjakët, po i dënon, 

ndërsa shqiptarët po i lejon me kalue në këtë Rrugën Unazore.  

Uran Halimi: Qeto s’e njeva në përkthim, kryetar. Është mirë edhe ti me i vu dëgjueset edhe me e 

pa çfarë përkthimi po na sevohet. 

Bexhet Xheladini: Unë s’po them që është ose nuk është e vërtetë. Unë në mbledhjen e ardhshme të 

KKSB-së do të kërkoj nga Policia që të më sjellë raport me shkrim, sa shqiptar janë dënue edhe sa 

goranë janë dënue. Do të shohim a është e vërtetë kjo që po thotë ky apo jo.  

Uran Halimi: Më falni, unë jam kundër këtye ndasive. Te puna e Policisë na s’mundim me ndërhy, 

se ata marrin urdhra prej diku tjetër. Kryetari s’un dikton Policinë, dënone këtë ose këtë mos e dënoni, 

s’besoj që vjen puna deri aty sa me e kontrollue edhe Stacionin Policor. Problemi është që, me 

mbylljen e drejtimit teposhtë, prej Qendrës së Dragashit, realisht s’ka shenja ku e ndalon kthimin, e 

kam fjalën te dalja e shkollës këtu. Nuk ka kthim të detyrueshëm, edhe qytetari munden lirisht me i 

thonë Policisë ku ka shenjë që unë s’kam të drejtë me u kthye. A po, ka shenja a? Duhet me vendos 

shenja aty ku mungojnë, mos me pas hapësirë edhe qytetarët me gjet arsyetim. Sidoqoftë, ky është 

viti i dytë që ky Vendim është t’u zbatue, edhe po besoj që ma shumë se gjysma e qytetarëve veç e 

dinë që rruga njëkahore është e ndalueshme. Të njëjtat akuza i pata unë edhe dje atje në fshatin tim, 

më thanë që s’ka shenjë që është e ndalueshme. Unë e di që janë tre ndalesa të vendosura këtu te 

krahu i djathë, nëse mendojmë për me shkue teposhtë, te Rrethi. S’besoj që duhet me pas shenjë ma 

të madhe, ma të theksume. Mirëpo, qytetarët duhet m’u konë të vetëdijshëm mos me i thye rregullat, 

se ata kur e mësyjnë për me thye ni ligj ose ni rregull, e bojnë edhe kur ka shenjë edhe nëse s’ka 

shenjë. Po është mirë z.Sejdilar mos me bo këso ndasi, kjo është shumë e ulët. Unë e dënoj një fjalor 

të këtij lloji. Ne jemi qytetarë të Komunës sonë, pa dallim etniciteti, feje ose ngjyrimeve politike ose 

qyshdoqofshin ato. Kështu që, kur të mendojsh me thonë diçka të kësaj natyre, është mirë me folë 

me argumente, kënd e dënuan edhe kënd s’e dënuan edhe mundish me bo ankesa edhe në Inspektoriat 

të Policisë. Ti si aktivist politik e kie shumë lehtë me bo ankesë ndaj Stacionit Policor për shembull, 

ose komandantit të SP. Ose individi i cili e ka bo këtë diferencim, se konga dënue ni goran, e s’është 

dënue ni shqiptar. Këto janë shumë të ulta. Një minutë replikë, e kie fjalën. 

Nedžmidin Sejdilar: Zoti Kryetar, veproni si këshilltar dhe si kryetar dhe jo si mësues. Mos më 

mbani ligjërata dhe mësime këtu dhe mos më thoni se në komunën e Dragashit nuk ka nacionalitete 

të tjera. Mundohuni të jeni pak më të sjellshëm dhe mos më ndërprisni. Këtu thashë nga kjo foltore, 

se rruga njëkahëshe, ka djem biznesmenësh që bëjnë tenderë për këtë komunë, nuk respektojnë, nuk 

respektojnë një rregull. Nuk ka ndodhur që vetëm një herë të kalojnë nëpër atë rrugë, bëjnë rrathë. I 

keni të vendosura kamera në komunën e Dragashit, mos kërkoni listën e gjobave nga policia, vetëm 

kërkoni të rikthete inxhizimi që të shohim se kush ishin ata persona që lëviznin në drejtim të kundërt 

+ të pakontrolluar. Ky është një problem për mua. Kush ishin ata njerëz që lëviznin në drejtim të 

kundërt. Pse nuk u dënuan? Unë e kuptoj që dikush mund të bëjë një gabim herë pas here. Askush 

nuk mund të bëjë xhiro rreth Dragashit, të mos i bindet ligjit dhe të mos dënohet. Policia e toleron 

këtë këtu dhe ju si anëtarë të atij komisioni të sigurisë nuk i kushtoni rëndësi. Unë thashë që shoferët 

arrogantë të kombësisë shqiptare kanë të drejtë të bëjnë 70 xhiro, kur kalon një Goran, e gjithë policia 

lëshohet mbi të. Dhe unë qëndroj pas këtyre fjalëve. Për shkak se unë personalisht shkova në drejtim 

të kundërt për të parë qëllimisht se cili ishte reagimi i policisë, këtë e keni në video. Dhe ky është 

diskriminim i pastër. Dhe dënimi selektiv është diskriminim. Të gjithë duhet të dënohen pavarësisht 

nga kombësia e tyre apo çfarëdo krimi apo kundërvajtjeje që ka kryer. Dënimi selektiv është 

diskriminim dhe presion i pastër. 

Uran Halimi: Faleminderit, z.Sejdilar! Nëse kjo që po thu ti është e vërtetë, është mirë ti me reague 

në instanca më të larta edhe secili polic që e ka bo atë, e pasqyron së pari veten, pastaj uniformën e 

tij. Po ka instanca edhe më të larta që mundish me e parandalue. Andaj ti si politikan edhe përfaqësues 

i të dy komuniteteve, meqenëse vijsh nga komuniteti joshumicë, është mirë që ti me i ndihmue atij 

komuniteti, me reague edhe me u ankue, qoftë në Stacionin Policor, qoftë në Inspektoriatin e Policisë, 

edhe me e argumentue atë, kështu që e kishe zgjidhë edhe e kishe bo shumë më mirë për ata votues 

ty që të kanë mbështet, të kanë përkrahë edhe të kanë sjellë këtu ku je. Nëse do dikush me e marrë 

fjalën në lidhje me këtë pikë të rendit të ditës? Nëse jo, atëherë e kalojmë si pikë të rendit të ditës. 

Vazhdojmë te pika e pestë, është Raporti i Auditorit të Jashtëm për PFV për vitin 2022. Kush do me 

e marrë fjalën në lidhje me këtë Raport? Shpetim Hajredini e ka fjalën. 

Shpetim Hajredini: Faleminderit edhe një herë, kryesues! Përshëndetje edhe një herë për të gjithë! 

Realisht është një dokument shumë i rëndësishëm Raporti i Auditorit të Jashtëm, i cili kryhet çdo vit 

për Pasqyrat Financiare Vjetore. Edhe këtë vit po më vjen mirë që gjetjet janë në ulje nga vitet e 

kaluara. Këtë vit po shihet që auditorët kanë arrit t’i kenë vetëm pesë gjetje, në krahasim me vitin e 

kaluar që ka qenë një më tepër, po më duket gjashtë. Megjithatë, po besoj në një vullnet dhe një punë 

më të shtuar dhe një marrje përsipër nga punëtorët përgjegjës për realizimin e Planit të Veprimit. Në 

vitin e ardhshëm ne do të zbresim edhe më poshtë, jam shumë i bindur, nëse i merrni parasysh 

rekomandimet e auditorëve. Prandaj, unë nuk do ta zgjas më shumë, po shpresoj që vitin e ardhshëm 

të jemi ndër komunat që nuk do të kemi fare shkelje dhe nuk do të kemi edhe nevojë që të bëhet 

auditim në vitet në vazhdim. Ju falemnderit! 

Uran Halimi: Dikush tjetër a do me e marrë fjalën? Nëse jo, atëherë po e marr fjalën unë. Sa i përket 

pikës së rendit të ditës që ka të bëjë me Raportin e Auditorit, unë deshta me u ndalë veç me një pikë. 

Me siguri ju e dini, ne si LVV – Qendra në Sharr kemi reague në lidhje me këtë. E kemi shpërndarë 

një informacion të cilin e ka servue Auditori jonë. Po më vjen keq që pjesa tjetër e opozitës nuk ka 

reague në lidhje të, edhe pse ekzekutivi, duke e shfrytëzuar faqen e Komunës, e ka përgënjeshtrue 

këtë lajm. Kanë thënë që LVV po gënjen edhe ky lajm ose ky shkrim i përket trashëgimisë së kaluar. 

Auditori ka thënë që Komuna gjatë vitit 2022 kishte angazhuar 11 zyrtarë për shërbime të veçanta, e 

theksoj gjatë vitit 2022. Ndërsa në reagimin e Komunës, e kanë shfrytëzue uebfaqen komunale, duke 

e demantue me gënjeshtër një të vërtetë. Kjo është shumë e ulët, kushdo që e menaxhon atë faqe i 

kisha lut që nuk demantohet me gënjeshtër. Domethënë, reagimi i LVV – Qendra në Sharr, e dini 

shumë mirë se u konë shumë me vend. Këtë e vërteton edhe Raporti i Auditorit, i cili është për vitin 

2022. Ndërsa në reagim të faqes së Komunës keni thënë që këta 11 zyrtarë kanë të bëjnë me Raportin 

e vitit 2021. Kjo nuk është e vërtetë. Po thotë që Komuna gjatë vitit 2022 kishte angazhuar 11 zyrtarë 

për shërbime të veçanta. Ne analizuam, po thotë, një rast të angazhimeve dhe kemi vërejtur se ishte 

nënshkruar pa udhëhequr ndonjë procedurë të prokurimit, siç kërkohet në Ligjin për zyrtarë publikë. 

Domethënë, 11 zyrtarë i keni të marrur në punë pa prokurim. Është mirë me ma dhënë një sqarim në 

lidhje me këtë. Po ma shumë ke lëndues demantimi me gënjeshtër, kjo nuk falet, sidomos t’u e 

përdorë faqen e Komunës. Faqja e Komunës është për me i informue qytetarët, e jo me e demantue 

me gënjeshtër një të vërtetë. Faleminderit! 

Dikush tjetër nëse do me e marrë fjalën? Përfaqësues të ekzekutivit mundeni me e marrë fjalën. 

Vetim Ramadani: Faleminderit, kryesues! Atëherë, Sa i përket Raportit të Auditimit, në lidhje me 

suksesin edhe punën e mirë të kësaj qeverisje, qysh në faqen e tretë të Raportit të hartuar nga Zyra 

Kombëtare e Auditimit, është Opinioni i auditimit që thekson se ky opinion është i cilësuar si i 

pamodifikuar për PFV. Thënë shkurt e shqip, i bjer që nëse suksesi është nga nota 1 deri në notën 5, 

nota 5 i takon Komunës së Dragashit. Këtë mund ta gjejmë në sqarimin në faqen e fundit, faqe 23 

dhe faqe 21, që tregon për modulet se si vlerësohet opinioni i auditimit. Pra, opinioni i auditimit për 

Komunën tonë thotë si vijon: Ne i kemi audituar PFV të Komunës së Dragashit, të cilat përmbajnë 

pasqyrën e pranimit të pagesave në para të gatshme, raportin e ekzekutimit të buxhetit, si dhe 

shënimet shpjeguese për pasqyrat financiare. Sipas opinionit tonë, PFV të Komunës së Dragashit 

prezantojnë një pamje të drejtë, citoj ‘të drejtë’ dhe të vërtetë në të gjitha aspektet materiale, në 

përputhje me standardet ndërkombëtare të kontabilitetit në sektorin publik, sipas kontabilitetit bazuar 

në para të gatshme. Për të vazhduar me konkluzionin për pajtueshmëritë, që thekson se: Sipas 

konkluzionit tonë, transaksionet e kryera në procesin e ekzekutimit të buxhetit në Dragash, kanë qenë 

në të gjitha aspektet materiale në pajtueshmëri me kriteret e përcaktuara të auditimit që burojnë nga 

legjislacioni i zbatueshëm për subjektin e audituar në kontekstin e përdorimit të burimeve financiare. 

Ky është opinioni i vërtetë dhe vërteta e cila iu servohet dhe sot i është servuar qytetarëve të Komuës 

sonë. Shembull ma i mirë për këtë është mungesa e PDK-së, subjektit më të madh opozitar  në këtë 

pikë. Sepse opinioni i auditimit për këtë punë është ekselent, është i shkëlqyeshëm. Sa i përket 

gjetjeve, është fakt se ka gjetje, janë gjithsej pesë gjetje, kemi një rekomandim të ri dhe katër të 

përsëritura. A duhet të punohet? Duhet të punohet që t’i rregullojmë, jam jashtëzakonisht dakord me 

shefin e Grupit të Asambleistëve të PDK-së, që ne duhet të punojmë bashkërisht që ta përmirësojmë 

Raport. Unë do të vazhdoj që të gjitha këto gjetjet dhe rekomandimet t’i përmendi dhe t’i kaloj në 

mënyrë të shkurtë, që të mos ju mërzis edhe juve. Pra, ky Raport ka rezultuar me një rekomandim të 

ri dhe katër të përsëritura. Çështja e parë B1, është e përsëritur, ka parregullsi në dhënien me qira të 

pronave komunale. Ashtu siç edhe jeni të njoftuar. Raporti thotë kështu: Për këtë qëllim, kryetari i 

Komunës, më datë 30 maj 2023, ka marrë Vendim për të formuar Komisionin për vlerësimin fizik të 

pronave komunale. Nga të gjitha këto rekomandime, çështja B2, asaj të cilës iu drejtove ti, kryesues, 

angazhimi për shërbime të veçanta pa kryer procedurat adekuate ligjore. Ky rekomandim është 

absolutisht i zbatuar. Pse? Sepse më datëm 26.03.2022, i është dërguar email zyrtar për sqarim, 

meqenëse hymë në çështjen ‘e vërteta apo gënjeshtra’, kush kënd po e demanton, besoj që demant 

më i mirë bëhet me fakte. Fakti është ky, kërkesa nga Komuna e Dragashit që i është bërë nga shefi 

i Zyrës së Prokurimit, z.Nuro Ismajli, Komisionit Rregullativ të Prokurimit Publik, kërkesë dhe 

sqarim se si të veprojmë në rastin e inkuadrimit të zyrtarëve për shërbime të veçanta. Meqenëse 

komuna jonë është një komunë e cila gjendet në lartësi mbidetare mesatare nga 1500 metër e sipër 

dhe përballemi me dimra të jashtëzakonshëm, të vështirë, neve na nevojitet që si komunë të sigurojmë 

pastrimin e rrugëve. Me ardhjen në pushtet në vitin 2022, qysh në janar, është fakt i pakontestueshëm 

edhe këtë e dëshmojmë me raportin për borëpastruesit, në Komunën e Dragashit qeverisja Xheladini 

ka trashëguar jo 11, por 27 kontrata mbi vepër. Për këtë, meqenëse kurrë nuk e kemi parë të 

arsyeshme të dalim në foltore dhe të bëjmë këso debate, për këtë ish-kryetari i Komunës është 

intervistuar tashmë nga Prokuroria e shtetit. Nuk janë 11, janë 27. Unë po e jap edhe një të dhënë 

shtesë, 27 zyrtarë kanë qenë të angazhuar. Jetmir, kur ta përfundoj unë, mandej ke të drejtën me dalë. 

Më 22 nëntor të vitit 2021, ndër kontratat tjera, janë nënshkruar edhe këto 11 kontrata për 

borëpastruesit. Abuzimi më i madh që është bërë dhe gënjeshtra më e madhe nga subjekti LVV, ka 

qenë paragrafi i fundit i postimit të LVV në rrjete sociale, ku thotë se të gjithë këta të punësuar 

qenkan njerëz të qeverisjes aktuale. Unë kam sjellur për hir të korrektësisë dhe transparencës edhe 

listën e personave që kanë qenë të angazhuar me këto kontrata. Për arsye që të mbrojmë të dhënat e 

personave në fjalë, dëshiroj t’i lexoj vetëm inicialet dhe fshatrat. 

Uran Halimi: Më fal drejtor, ata janë punëtorë të Komunës, është mirë me i thonë emrat për hir të 

transparencës, ndërsa sa i përket privatësisë, ti s’ke nevojë numrin personal ose numrin e telefonit 

me e thonë. Emri, mbiemri dhe vendbanimi.  

Vetim Ramadani: Kryesues, unë listën e kam këtu. E bëjsh një kërkesë zyrtare, si kryesues, për 

qasje në dokumente zyrtare, një kopje të kësaj letre do ta merrni edhe ju. Për me e pa ta servoj edhe 

këtu, por nuk mendoj që është e arsyeshme që t’i bëjmë publike emrat dhe mbiemrat, përderisa 

inicialet dhe fshatrat po i tregojmë. Me inicialet Sh.P. nga fshati Plavë, me inicialet M.H. nga fshati 

Kërstec, me inicialet B.H. nga fshati Blaç, me inicialet Y.A. nga fshati Kuk, me inicialet M.C. nga 

fshati Plavë, me inicialet A.H. nga fshati Glloboqicë, me inicialet S.B. nga fshati Bellobrad, me 

inicialet M.F. nga fshati Kuklibeg, me inicialet E.J. nga fshati Brrut, me inicialet N.N. nga fshati 

Brodosanë dhe i 11-ti me inicialet N.I. nga fshati Zgatar. E kryesues, këtë me iniciale N.I. 

Uran Halimi: Qetij kisha pas qef, nëse e njoh unë, me ia thënë emrin. 

Vetim Ramadani: Jo, nuk bie unë pre e këtij tundimi. Nëse vendosi për një, vendosi për të gjithë. 

Uran Halimi: Nuk është problemi te kryesuesi, sa është e mirëseardhur transparenca për qytetarët 

që janë t’u na ndjek atje. Se kryesuesi s’ka nevojë edhe me i ditë emrat. Ju është mirë përpara 

qytetarëve me e dhënë transparencën, emrin, mbiemrin, qytetarët e dinë ma mirë kush janë.  

Vetim Ramadani: Kryesues, ti bone kërkesën për qasje në dokumente zyrtare, ta japim listën, ju 

publikone. Hiç s’është problem ajo punë, prej nesh s’ban me dalë, ju publikone. Tash, me këto 11 

kontrata për borëpastruesit, këto kontrata kanë qenë aktive deri më datën 28.02.2022, dhe firma që 

gjendet aty është e kryetarit Shaban Shabani. Do të thotë, atë që e thashë ma herët, Jetmir, pasojat e 

2021-tës kanë vazhduar, se kontrata ka qenë valide deri më 2022-tën. Të gjendur në një situatë të 

tillë, kryetari i Komunës, përkundrazi, me ardhjen në pushtet e ka shkurtuar edhe këtë listë, e ka lënë 

vetëm listën esenciale që do të na mundësonte sa më lehtë ta mirëmbanim pastrimin e borës, vetëm 

për periudhë kalimtare. Nga 11 e ka ulë, do të thotë 27, 11, në 7. Të fundit kanë qenë 7 edhe këtu 

mund të ju jap emrat. Këta emra, asnjë, ama asnjë nuk është bre i LDK-së. Janë krejt figura publike 

qe ju të gjithë i njihni. Në momentin që do ta merrni listën, edhe tash kam me jua dhënë me e shikue 

veç, i njihni krejt që nuk janë eksponentë të LDK-së, as lidhje familjare s’kanë. Por për ne ka qenë e 

rëndësishme që të bëjmë pastrimin e rrugëve. E kemi bo këtë, në momentin që e kemi pa situatën 

qysh është, me ardhjen në pushtet kemi kërkuar interpretim nga Rregullatori i Prokurimit Publik. 

RrPP na ka dhënë përgjigje si vijon: Bazuar në dispozitat e lartcekura, si dhe të dhënat e shkresës 

suaj – edhe këtë do t’jua jap që ta keni si argument – ju nuk mund të iniconi procedura për shërbime 

të veçanta për pozitat e përmendura në shkresën tuaj (shofer apo vozitës), sepse të njëjtat duhet të 

sigurohen përmes procedurave të rekrutimit në përputhje me ligjin nr. 06/L114 për zyrtarët publikë. 

Pra, edhe në prokurim nuk na është lejuar dhe një gjë të tillë ne nuk e kemi bërë më. Kemi pyetur, 

kemi qenë të interesuar të bëjmë zgjidhje konform ligjit. Edhe këtë mundësi na ka ndalue RrPP dhe 

ne kemi vepruar konform këtij Vendimi. Kontratat kanë skaduar se në mars kanë qenë, edhe ne nuk 

e kemi përsëritur një gjë të tillë. Për vitin 2022 asnjë gjetje s’ka pastaj. Ne prapë kemi pas dimër në 

dhjetor edhe në nëntor, mirëpo nuk kemi angazhuar punëtorë përmes kontratave mbi vepër. Po e 

shtrojmë kështu problemin: nëse unë jam punëtor i Komunës edhe kontratën e kam marrë më 

20.11.2021, kontrata ime skadimin e ka më 20.03.2023. A nuk përfshihet në mars qajo kontrata që e 

kam marrë në 2021-tën a? Ne po flasim për gjëra bazike bre. Pasojat e saj kanë vazhdue në 2022-tën. 

Jo, s’kemi vazhdue të njëjtin avaz, i kemi hek edhe qata që kanë qenë. S’kemi lonë as militantë, po 

s’kemi marrë as të ri. Cilën pjesë. B2 te gjetja a po? Qe ta lexoj: Komuna gjatë vitit 2022 kishte 

angazhuar 11 zyrtarë për shërbime të veçanta. Është kjo që e thashë. Po jo more burrë, a ka shkuë në 

Prokurori Bexhet Xheladini, a ka shkue Shaban Shabani? Po jo nuk shkon, se për qato lëndë ka shkue 

Shaban Shabani, se kontrata e ka nënshkrimin e Shaban Shabanit, kryesues. Në përgjegjësi shkon ai 

që e ka nënshkrimin., e jo ai që e ka trashëgue mandatin. Qaty është çështja.  

Uran Halimi: Nëse vjedh Jetmiri në 2021-tën, edhe dënohet për atë vjedhje, në 2022-tën nëse unë 

vazhdoj me vjedhë e mos me u dënue, i bjer që kam diçka. Se ligji është i njëjtë si për Shabanin, si 

për Bexhetin, të njëjtin gabim e keni bo.  

Vetim Ramadani: Kryesues, gjithmonë bartësi i pasojave juridike është ai që e ka nënshkrimin. 

Personi në fjalë, ish-kryetari i Komunës, ai i ka nënshkrue këto kontrata edhe ai është thirrë në 

përgjegjësi si shkelje, pjesa tjetër i takon Prokurorisë. Por ne, si qeverisje e re, nuk kemi ndërmarrë 

asnjë hap, qysh nga shtatori i vitit të kaluarqë të përgatisim për sezonë dimërore. Ne nuk kemi 

kontrata të tilla. Kryetari i Komunës nuk ka nënshkruar kontrata të reja. E qysh e kemi bërë pastrimin 

e rrugëve, e bën pyetjen në eventuale, ta kallxojmë edhe qysh e kemi bërë pastrimin e rrugëve, se ajo 

është pjesë jashtë kësaj. Jo, nuk është e njëjta, për atë po të them në eventuale bëne pyetjen, ta kallzoj 

edhe atë qysh e kemi pastrue. Por militantë nuk kemi punësuar në këtë sektor.  

Uran Halimi: Atë e keni bo përmes OJQ-së... 

Vetim Ramadani: Është interesant, na kur organizojmë shpallje publike, ShKA ‘Bresana’ u bo e 

militantëve tonë, ‘Zaeno za Brod’ u bo e militantëve tonë...na ishna bo shumë të fortë, ish dashtë me 

fitue pa balotazh. Tek pasuritë kapitale dhe jokapitale, mangësi në evidentimin e pasurisë, është pak 

a shumë e njëjta situatë. Pra, nga total pesë rekomandimet, katër rekomandimet dhe një rekomandim 

të ri, dy prej tyre janë tashmë veç të zbatueshme dhe edhe në Plan të Veprimit i kemi dërguar si të 

zbatuara. Faleminderit! 

Uran Halimi: Faleminderit, z.drejtor! E kam një minutë replikë. Sinqerisht, e dini shumë mirë, më 

kanë akuzue shpeshherë kur ju kam përkrahë për punë të mira. Atëherë në fillim kur ju kam thonë që 

më keni të gatshëm për punë të mira, s’e di qysh e keni marrë atë, po unë jam konë shumë objektiv 

dhe jam mundue me ju përkrahë. Raportin qekaq të mirë unë e vlerësoj, e respektoj edhe jam i 

gatshëm me ju ndihmue për me i eliminue edhe këto të gjeturat që i ka bo Auditori. Arsyeja pse unë 

e mora fjalën, ta thashë edhe në fillim, nuk ishte as ata 11 zyrtarët, nuk ishin as edhe do zyrtarë të 

tjerë që i ke marrë për pastrim të rrugëve, i dish shumë mirë ata kush janë. Mënyrën qysh i ke marrë 

prapë ju e dini. Mirë është me pas të punësum, me pas pastërti, mirëmbajtje të rrugëve edhe jam i 

gatshëm me ju ndihmue në çdo drejtim. Thelbi edhe tema e diskutimit ke krejt tjetërçka. E ke përdorë 



33  

uebfaqen e Komunës për me demantue me gënjeshtër një të vërtetë. Këtu ke problemi, se ti na thaje 

LVV po rren, po i gënjen qytetarët. Kush po gënjen, o drejtor? Po ti edhe në shkrimin e faqes ke 

thonë që LVV po rren. Nuk ka rrejt bre LVV, ta ka dhonë çka të ka gjet Auditori. Ti ke mund me 

thonë LVV e ka thonë një të vërtetë, se është veç e vërtetë ajo që e ka bo LVV. Ti ke mund me dhonë 

një arsyetim tjetër, që është e njajta rrugë si e qeverisjes së kaluar. Ama që ka gënjye LVV, kjo nuk 

është e vërtetë, o Vetim. Këtë ta argumenton Raporti i Auditorit. Atëherë i bjer që edhe Auditori po 

rren. Ju lutem pak ma objektiv, pak ma të vërtetë. Kjo është e vërteta. 

Vetim Ramadani: Kryesues, thaje ‘unë jam për me ju ndihmue me punë të mira’. Me punë të mira, 

Komuna ndihmohet në shumë forma. E di edhe unë qysh i ndihmojsh, se për kryetari, na sekretet e 

juaja s’i dimë po punët publike i marrim vesh. E, mos të hymë te ajo punë, se e dish shumë mirë, po 

s’është problem, hymë si të duesh edhe aty. Replika është shumë e thjeshtë, keni gënjye bre. Kuptone 

që s’keni ku me u kap. Jo jo, ka gënjye LVV, se ju po mendoni që edhe Raporti i Auditorit është 

LVV. LVV është parti, nuk është institucion. Veç pak kryesues, mos ma merr minutazhën, e mora 

për replikë, pata qetësi me të dëgjue. Po këtu po due me dalë, replikën me ia dhënë... 

Uran Halimi: Nuk është pyteja këtu, se këta a i shkëputin a jo, prapë raporti vjen në mot. S’është 

problemi aty, është te Auditori. Problemi është që demantimi me gënjeshtër, këtë nuk e toleroj. 

S’është në pyetje a është shkëput kontrata, ju vazhdoni njëjtë, se unë s’un ju nali. Mundeni me bo ju 

përmes faqes zyrtare të LDK-së, faqja e Komunës nuk përdoret thonë gënjeshtra, po me e informue 

qytetarin në mënyrën më të drejtë të mundshme.  

Vetim Ramadani: Kryesues, ne të gjithë jemi këtu me ngjyrime politike. Është mirë me e dëgjue 

njëri-tjetrin. Unë dëgjova, pata durim. Ke durim, dëgjo, nëse ke argumente, prapë kundërreplikë 

shko, nuk është problem. Tash, unë kam qef me folë me fakte bre. A thaje LVV nuk ka gënjye? Hajde 

po i hyjmë ta kontrollojmë statusin e LVV-së edhe ta shohim çka ka. Paragrafi i tretë thotë: Përveç 

shkeljeve procedurale, që të gjitha këto punësime janë bërë mbi bazën e përkatësisë partiake dhe 

nepotizmit. Hajde bre po i hyjmë me emra po i qesim qato punësimet partiake. Jo, s’po di dinë 

qytetarët, hajde po hyjmë po i thona edhe me emra. Veç me kusht, ti lexoi emrat, qe po ta sjelli listën, 

masi s’paskit gënjye ju.  

Uran Halimi: Po, unë i lexoj emrat...Okej, po më këshillojnë që mos me i lexue.  

Vetim Ramadani: Pra, gënjeshtra më e madhe është bo me ni subjekt i cili udhëheq edhe qysh në 

zgjedhjet e 14 shkurtit ka dalë subjekti i parë në Komunë, me gënjye kaq në mënyrë perfide, me 

thonë që krejt qeta që i kemi marrë na, e që realisht asnjë s’e kemi marrë, me thonë që janë të LDK-

së edhe ka nepotizëm. Na gjeni nepotizmin, ju kisha lut, mos sot, po jua lë listën, në seancën e radhës 

gjeni lidhjet familjare, ta shohim me kënd je. 

Uran Halimi: Faleminderit, drejtor! 

Samidin Xheladini: Uran, ke të drejtë nashta ti për atë pjesën tënde, po edhe ju keni fye, se unë e 

kam lexue. Keni të drejtë me folë, po jo me fye. Kqyre tash çka keni thonë ju, që unë jam fye për 

shembull edhe jam prek keq: ‘Fakti tjetër i pamohueshëm është realiteti që e shohin të gjithë 

qytetarët, e ai është rehatimi i militantëve partiakë të LDK-së në Komunën e Sharrit’. Reagimi i VV-

së është ky. ‘Në reagimin skandaloz dhe qesharak janë përpjekur të bëjnë kinse demant...’ nejse, këtë 

s’po e përmendi. Edhe një herë: ‘Faktë tjetër i pamohueshëm është...’, që keni folë në emër të LDK-

së, s’keni pas te drejtë këtë  me na thonë. Neve si anëtarë nuk keni të drejtë me na ofendue me këso 

forma, se asnjë i LDK-së edhe asnjë katundar i kryetarit s’është i pranuar aty hiç. Bile, neve na kanë 

akuzue, LDK-në, mu personalisht më kanë thonë, se pse të LDK-së asnjë, krejt të partive tjera. Po 

s’është shumë problem, ata e dinë punën e vet për çka e kanë bo.  

Uran Halimi: Kem t’u folë për Raportin e Auditorit, këto muhabete i bëjmë në fushatë politke. 

Drejtori e di shumë mirë, punë e nepotizmit ku e ka përmend, ky e ka shfrytëzue ni rrugë tjetër. Unë 

e kisha lut drejtorin, përveç këtyre borëpastruesve të trashëgum që ua ka shkëput kontratën me shumë 

dëshirë në shkurt të vitit 2022, i ka drejtori edhe do pastrues tjerë kështu. Qat listën si të mundish, 

drejtor, me na sjellë, bëjsh mirë. Po, edhe mënyrën qysh i ke marrë ata edhe kush është ajo OJQ-ja 

që t’i ka sjellë njerëzit ty që të konvenojnë. Qato kallxojau qytetarëve, i kemi pa, krejt qytetarët i 

kanë pa në rrugë kush janë ata pastruesit. Kështu, kem t’u folë për Raportin e Auditorit, kem t’u folë 

për reagimin përmes faqes së Komunës, që e ke thonë një të pavërtetë, edhe çka kom me të thonë 

diçka tjetër. Te nepotizmi, na e dimë shumë mirë ku është, qytetari e di, mos hini në detaje edhe në 

rrugë tjera, se kem t’u folë për Raportin e Auditorit. E kur të hyjmë në fushatë, atëherë i zgjidhim 

këto tjerat, nepotizmin, klientelizmin e ato, i dini ju shumë mirë qysh i keni edhe shihen ashiqare. Po 

më vjen shumë keq këta opozita që ikën edhe nuk kenë këtu me ju ngue çka po doni me thonë. Fjalën 

e kërkoi z.Sejdilar. 

Nedžmidin Sejdilar: Vërtet nuk duhet t'i organizojmë këto sesione të premten sepse i ktheni 

menjëherë në pazar. Unë u regjistrova siç duhet për të folur gjysmë ore më parë, por këtu njerëzit po 

shfaqen dhe po i afrohen mikrofonit sa të munden. Para se të shkoj te raporti i auditorit, duhet të 

mbroj dinjitetin tim. Unë jam një delegat i barabartë si të gjithë këtu në këtë sallë dhe kur paraqitem 

rregullisht ose siç duhet për të folur, kam të drejtë të flas dhe jo pasi t'i keni dhënë fjalën të gjithëve, 

ju thoni hajde edhe tani. Ju apelojmë edhe ju, zoti Junuzi, si shefi dhe nënkryetari im, që të mbroni 

të drejtat e mia. E di që jeni mësuar t'i vendosni goranët dhe boshnjakët në stolin e pasëm dhe kur të 

keni nevojë, hidhini në zjarr, por kjo nuk ju shkon me mua. Ju kërkoj të më respektoni mua si delegat, 

kur të flas para kujtdo, të më jepni fjalën siç duhet në atë moment. Ju zoti Xheladini dy javët e fundit 

po flisni bindshëm pa vend, unë jam njeri dinjitoz dhe i denjë dhe në përputhje me moshën tuaj ju 

toleroj. Por kjo nuk është e saktë, ju jeni delegati më i vjetër, siç thatë edhe vetë, është çudi që nuk 

keni mësuar se si duhet të sillen delegatët deri më tani. E di që ti kryetar je burrë i fortë, të gjithë jeni 

më të fortë se unë këtu. Ndërsa vij të flas për raportin e auditorit, duhet të luftoj në këtë mënyrë për 

të marrë të drejtën time. Unë ju këshilloj të më respektoni mua dhe të gjithë të tjerët. Po kaloj te 

raporti i auditorit, i cili flet për 11 punonjës që kanë kontratë për punën, për të cilën auditori ju ka 

deklaruar dhe ju i keni premtuar popullit në zgjedhje se do t'i korrigjoni të gjitha gabimet e 

mëparshme. qeveria. Qeveria e mëparshme nuk ishte lule. I kam kritikuar rregullisht jashtë këtij 

kuvendi. Përderisa të gjithë janë këtu. Nuk po i mbroj fare. Por nëse keni trashëguar diçka të 

paligjshme nga qeveria e mëparshme, nuk duhet të prisni që kontrata të përfundojë. Ndërpritet 

menjëherë. Nëse keni trashëguar një kontratë që është e paligjshme, a do të prisni të skadojë një 

kontratë që zgjat pesë vjet dhe pastaj të thoni se nuk është faji ynë. Kur hasni parregullsi të qeverisë 

së mëparshme, zgjidheni menjëherë kontratën dhe jepni çështjen në prokurori. Sa i përket këtij 

nepotizmi, nuk mendoj se keni nepotizëm në punësimin, por mendoj se keni nepotizëm në atë që 

keni shkurtuar listën nga 27 në 11. 

Uran Halimi: Faleminderit, z.Sejdilar! Sa i përket akuzave që m’i bone, në raport me mu, po më 

vjen shumë keq se e ke mëzue ni trik diqysh me e viktimizue veten, ‘mu duhet me ma dhonë fjalën 

kur unë ta kërkoj’. Ty duhet me ta dhonë fjalën kur unë mendoj që duhet me ta dhonë fjalën. Sa i 

përket asaj që je komunitet ose s’je, jemi krejt njëjtë, unë absolutisht nuk të dalloj prej asnjërit prej 

këtyre këtu. Jo veç ty, po asnjërin prej tjetrit nuk e dalloj, nuk e dalloj as atë të VV-së prej të PDK-

së, LDK-së ose të VAKAT-it, e hiç për hiç prej teje. Ajo çka po më shqetëson më së shumti, ti je në 

njëfarë mënyre edhe bukëshkelës, Nedžmidin Sejdilar, se në raport me ty unë vazhdimisht kam qenë 

shumë ma dorëlirë. Më akuzojshin vazhdimisht këta, edhe z.Samidin Xheladini më ka akuzue. 

Kështu që, nëse ti ankohesh edhe e lujsh viktimën këtu, qysh unë jam sjellë në raport me ty, është 

shumë e ulët Nedžmidin, se edhe qytetarët e dinë atë. Mos ma luj viktimën mu, se s’të dhezin këto 

te unë, Nedžmidin. Kur të folim për Raportin e Auditorit, folim për Raportin e Auditorit. Mos u 

mundo këtu në secilën pikë kapak viktimizim me bo. Zëvendëskryesuesi që të përfaqëson, jo ty, po 

i përfaqëson krejt këtu, është zëvendëskryesues, nuk është veç i juaji, i komunitetit joshumicë, është 

zëvendëskryesues edhe i këtyre këtu edhe i atyre të VV-së. Këto trika mos i luj, se unë nuk t’i toleroj. 

Zëvendëskryesuesi ta jep fjalën kur unë s’jam, më zëvendëson mu. Mos u mundo gjithçka me 

shfrytëzue për me e viktimizue veten. Kjo s’është në rregull. Jo, e kryem për këtë pikë të rendit të 

ditës, se po dilni në personale. Kryetari do me folë në lidhje me Raportin e Auditorit. 

Bexhet Xheladini: Është normale që sa herë vjen Raporti i Auditorit ka debate, edhe mirë është që 

ka debate. Në Planin e Veprimit, unë si kryetar i Komunës, të gjeturat e Auditorit i kam pranue si të 

vërteta, edhe i kam pru rekomandimet që këto gjetje nuk do të përsëriten. Më shumë u bo debat, është 

Raporti më i mirë deri më tash, prej se ekziston Komuna e Dragashit. Raport ku nuk ka pas asnjë 

gjetje në financa edhe në prokurim, aty ku ka më shumë probleme, aty ku ma shumë mund të ketë 

edhe vjedhje. Është e vërtetë që Auditori na ka gjet atë gjetjen për rekrutimin e këtyre 11 zyrtarëve. 

Unë due me e mbyllë këtë, se s’ia vlen me e diskutue shumë gjatë. Na këta zyrtarë nuk i kemi 

rekrutue, as nuk i kemi punësue. I kemi gjet nga viti 2021 edhe kanë pas kontratë valide, dikush ma 

shumë e dikush ma pak. Ne nuk e kemi ditë këta punëtorë a janë marrë në mënyrë ligjore apo 

joligjore. Kemi pyet KKRP-në, na ka ardhë njoftimi prej atje se kjo është antiligjore edhe iu ndërpre 

kontrata këtyre punëtorëve, edhe më na nuk kemi marrë punëtorë në formë të tillë. Kemi gjet forma 

ligjore me i marrë punëtorët për pastrimin e borës, për pastrimin e ambientit. Edhe forma tjera për 

angazhimin e këtyre mjekëve që janë duke punuar në QKMF. Kështu që ne, që nga prilli i vitit të 

kaluar këtë rekomandim jemi duke e zbatuar. Katër rekomandimet tjera që kanë ardhë, një 

rekomandim që doktori harroi me e bo atë pyetjen, na ka ardhë që te vendimet gjyqësore e kemi bo 

pagesën përmes të hyrave vetanke. Ne atë nuk e kemi bo. Është gabim i Thesarit, na i ka marrë 44 

mijë euro të hyra vetanake dhe i ka pague punëtorët e arsimit për kontratën kolektive. Na kemi reague, 

na i ke marrë pa na pyet, na i ka marrë pa të drejtë, antiligjore dhe na i ka marrë mjetet të cilat kanë 

qenë të destinuara për bursa të studentëve. Edhe ne vitin e kaluar kemi mbet keq, është dashtë me 

gjet forma të tjera për me i realizue bursat e studentëve. Kështu që edhe kjo e gjetur është eliminue 

dhe nuk është e gjetur e jona. Sa i përket Nedžmidin Sejdilarit që u ankue, unë të thashë, prej policisë 

e mora informatën. Brenda 24 orëve, për kalim në rrugën njëdrejtimshe është dënue vetëm një 

shqiptar. Kurse Nedžmidin Sejdilar është dënue sepse gabimisht e ka parkue automjetin, jo në rrugë 

njëdrejtimshe. Kjo është informata zyrtare e zëvendëskomandantit të Policisë. Faleminderit! 

Uran Halimi: Faleminderit, kryetar! Për Raportin e Auditorit edhe z.Hajredini foli fjalë të mira. 

S’pata vërejtje për Raportin e Auditorit. S’e di sa më kuptove, s’e di a ke këtu kur e mora fjalën. Nuk 

fola për Raportin e Auditorit, sinqerisht të ndihmoj, qysh të ndihmojë që tha Vetimi,  kallxoi Vetimit 

që unë të kam ndihmue me shkue te zëvendësministri edhe me i sjellë 640 mijë euro memorandume 

bashkëpunimi për infrastrukturën e Dragashit. A e dish këtë? Obligim, në rregull. Unë i kam ndihmue 

për punë të mira, se e kam obligim, por do të vazhdoj për qytetarët unë prapë njëjtë. Sa i përket 

Raportit të Auditorit, s’kam bre ndonjë fjalë. Epo aty është puna, unë nuk jam bukëshkelës, kryetar. 

Le ta dijë edhe drejtori yt, që e ke emërue me vota të LVV-së, e keni marrë pushtetin me vota të 

LVV-së. Na duhet mos me i keqpërdorë mirësitë që ia kemi bo njëri-tjetrit. Nëse unë e kam një 

pozitë, ju keni shumë pozita prej LVV-së, e sot dalish më qujsh rrenc. Po e di qytetari kush është 

abuzuesi më i madh. Ti ke abuzue me votën e LVV-së, me atë votuesin atje që të ka votue për 

ndryshim. Edhe vijsh sot e thuesh kemi trashëgue. Ma bjer atë listën e atyre borëpastruesve që i ke 

fut përmes OJQ-së. Qata emra m’i bjer, mos del këtu qytetarit me i thonë i kam trashëgue, se ata që 

i ke trashëgue i ke hek me vullnetin ma të madh të mundshëm prej kësaj punës. Ndërsa ata që i ke 

marrë me vullnetin tënd përmes OJQ-së, qat listë ma bjer. Ata i njohish ti, krejt i njihni ata. E kërkoi 

fjalën z.Munir Jonuzi. 

Munir Jonuzi: Kjo është vetëm një përgjigje për atë që tha Kryetari. Me sa kuptova Kryetarin, ju 

thate qe jane denuar gjate javes sč fundit...e the per 24 orët e fundit. Mendova se thatë javën e kaluar, 

por nëse e kishit parasysh 24 orët e fundit, atëherë është mirë. Sepse djali i tezes ime mori një tiket 

për drejtimin e gabuar. Ai shkoi në parkingun e Viva-s, nuk ishte këtu vitin e kaluar, nuk e dinte që 

rruga ishte njëkahëshe, nuk e ka pa shenjën e komunikacionit dhe për këtë u gjobit. 

Uran Halimi: Faleminderit shumë! Për këto gjërat eventuale flasim në pikën eventuale. Po e kalojmë 

Raportin e Auditorit të Jashtëm për PFV për vitin 2022. Te eventualja kemi hapësirë Vetim, folim 

edhe për çështje të tjera. Këtë e kalojmë, se është një Raport që e ka dërgue Auditori i Jashtëm, s’ka 

rëndësi a miratohet në Kuvend apo jo. Po vazhdojmë me pikën e gjashtë: Plani për zbatimin e 

rekomandimeve të Auditorit të Jashtëm. Qekjo është shumë e mirë, qetu hajde po bashkëpunojmë. 

Nëse do dikush me e marrë fjalën prej delegatëve? z.Hajredini e ka kërkue fjalën. 

Shpetim Hajredini: Atëherë përshëndetje edhe një herë për të gjithë! Në Raport të Auditimit unë 

nuk pata dëshirë shumë me hy edhe keni dëgjue të gjithë që dhashë lavdata për Raportin. Ndërsa tash 

kemi të bëjmë me Planin e Veprimit për zbatim të rekomandimeve. Ajo që është dashtë të diskutohet 

është diskutue pak më herët. Natyrisht që në momentin që akuzohet qeverisja e kaluar më prek edhe 

mu. Kështu që, jam i detyruar edhe unë me dalë dhe me e dhënë atë mendimin tim dhe cila është e 

drejta e asaj që ka ndodhë në vitin 2021 dhe kjo që po flitet tash. Një prej gjetjeve të Auditorit për 

vitin 2022, kemi të bëjmë edhe me angazhim për shërbime të veçanta pa kryer procedurat adekuate 

ligjore. Kjo gjetje ka qenë edhe e vitit të kaluar edhe ka vazhdue edhe në vitin 2022. Ajo për të cilën 

u diskutue gjatë dhe të cilën tash e dinë edhe qytetarët, që si gjetje Komuna gjatë vitit 2022 kishte 

angazhuar 11 zyrtarë për shërbime të veçanta. E gjithë barra, e gjithë pesha, gjithë ky debat devijoi 

dhe kaloi se këtë problem e kanë trashëguar nga PDK, nga kryetari i asaj kohe, Shaban Shabani. 

Okej, edhe këtë herë keni pas mundësi edhe po e akuzoni Shaban Shabanin. Edhe pse, realisht, nëse 

Shaban Shabani ka lidhë kontratë të tillë, ju vetë e potencuat që këto kontrata kanë skaduar në shkurt.  

Keni mund me i ndalue mo, këtë vit mos me pas problem. Ju ia keni vazhdue pa procedura hiç. Këta 

kanë vazhdue, kanë punue, nuk janë ndalë hiç, qeta i kam pa të njëjtë. Duhet me dalë edhe me 

m’tregue çfarë procedura ju keni ndjek me këta 11-it. Po i lëmë ata tjerët, në QKMF a ku kanë qenë 

të punësuar, po i lëmë krejt që thaje 27. Po për këtë 11-shën, pse ju realisht nuk ua shkëputet në 

momentin që erdhët? Ju keni ardhë para janarit, në tetor kanë qenë zgjedhjet më duket, në nëntor, në 

dhjetor, kur e kena dhënë na betimin ju veç keni pas mundësi me ndërhy edhe me ua ndërpre 

kontratat. Janë të paligjshme, e ndërpresish kontratën edhe nuk vijke fare kjo gjetje mo tash, edhe 

nuk kishim diskutue, i kishte mbet barra Shaban Shabanit, le të shkojë le të përballet me drejtësinë, 

nëse ka bo diçka të jashtëligjshme. Po ju e keni vazhdue me keq se ai. Ai e ka bo ndoshta gabimin, 

ju hala e keni vazhdue. Okej, dalish këtu edhe më japish mu shpjegim, çka ka ndodhë me këta 11. Se 

unë të dëgjova po s’mund me të kuptue. Kështu që dalish prapë ma japish. Se mos të kish qenë në 

rregull, unë jam i bindur se ju ia kisht ndërpre kontratat edhe kishte qenë shumë në rregull, edhe pse 

Shaban Shabanin unë e di që ka ndjek procedura. Sa kanë qenë ligjore, unë nuk po e di, po e di që 

kanë shkue në bazë të procedurave. Tjetra, tash drejtori i Administratës s’po e di sa ka njohuri, po 

ligjërisht e kemi obligim si Komunë, çdo vit, mos gabofsha, një herë e di sigurt po ndoshta edhe dy 

është, duhet të bëjmë progresin e zbatimit të rekomandimeve, ta bina këtu. A e kena pas vitin e 

kaluar? Nuk e mbaj në mend. Drejtor, a e kena pas a jo progresin e rekomandimeve? Se dy herë në 

vjet ligjërisht e kemi patketër me e pas. Na nuk e kemi pas. A është si gjetje dikund qetu në Raport, 

a e kemi si gjetje. Jo, s’e kemi. Kurrkund s’po e lexoj unë qetu, prej pesë gjetjeve, që është domethënë 

si shkelje, ose si gjetje që nuk e keni realizue ju. Se është dashtëtë jetë edhe kjo. S’deshta me hy fare 

unë në këto detaje. S’po e kuptojsh po më doket, po nejse, mundish me e pyet drejtorin, jam i bindur 

që e di. Ose ligjin me e kërkue, e sheh se duhet të jetë edhe kjo patjetër. Tjetra, Një prej gjetjeve e 

kie edhe qat njëeurshin, edhe vitin e kaluar edhe këtë vit. Vitin e kaluar ju keni mujt me e bo 

regjistrimin njëjtë, se keni ardhë me kohë në pushtet edhe keni mund me e bo regjistrimin, nuk kishte 

ardhë fare si shkelje. Edhe kjo nuk është trashëgimi. Ju duhet ta ndryshoni qasjen edhe mos të merruni 

mo as me Shaban Shabanin, as me ekzekutivin e kaluar. Merrni punoni, vazhdoni edhe ndryshoni. 

Tash sa keni marrë nuk po e di, ky zotnia paska informacione tjera. T’i shohim atëherë vitin e 

ardhshëm kur të na i bini qata emra. Na jemi të Opojës, secili e njohim kush kënd e voton. Megjithatë, 

unë do të lidhem pak edhe tek kryetari Shaban Shabani, që thaje është i ftuar prej Prokurorisë, po më 

duket. Mos jam gabim qetu? Është intervistuar, do të thotë nëse nuk gaboj, është intervistuar në fund 

të 2022-tës dhe ai ka dalë shumë në rregull, i pastër. Tash e mora unë përgjigjen përmes telefonit, se 

unë realisht nuk merrna shumë, e them atë çka e lexoj dhe e shoh. Edhe nuk marr informacione prej 

askujt, por kur e thaje këtë, pak ma vrau veshin, thashë hajt ta marr në telefon ta shoh çka ka ndodhë. 

Nëse me të vërtetë është diçka e tillë...ai tha okej, unë jam marrë, kam dhënë deklaratë, kam dalë 

shumë i pastër, se kam ndjek unë njëfarë ligji të rekrutimit të personelit tha edhe shumë në rregull 

është. Ajo që po më shqetëson mu tash, që gjithmonë po kapnu me PDK-në edhe ekzekutivin e kaluar. 

Duhet të largoheni më nga kjo qasje, se dy vite u bënë, u krye. Nëse kanë bo ata gabime, ju jeni tash 

këtu, ju duhet t’i përmirësoni. Është qëllimi që gjithmonë, edhe Shaban Shabani edhe Bexhet 

Xheladini janë t’u mendue, besoj, për të mirën e qytetarëve. Edhe nëse e bëjsh një lëshim vetëm për 

të mirën e qytetarëve, edhe na duhet me e kuptue. Mirëpo jo me ia hedhë fajin vetëm atij, se këto 

kontrata për të cilat po diskutohet sot, edhe vetë e thatë, në shkurt kanë përfundue. Po këta kanë mujt 

shumë ma herët me i ndërpre, po ju e keni vazhdue edhe nuk është në rregull. Prandaj, edhe ju jeni 

bashkëfajtorë me gjithë këtë, nëse ka bo kontrata të jashtëligjshme. Këtë duhet me e pranue të dy 

palët, por nëse ka qenë në të mirën e qytetarëve, na krejt duhet me e shujt këtë problem edhe mos me 

u marrë me këtë çështje. Me e lënë, e kanë krye punën për qytetarët edhe e mbyllim këtë çështje. 

Përndryshe, nuk është në rregull. Ju falemnderit! 

Uran Halimi: Faleminderit! Fjalën e ka kërkue kryetari i Komunës. 

Bexhet Xheladini: Edhe Raporti i Auditorit edhe Plani i Veprimit janë dokumente ekskluzive të 

kryetarit të komunës. Edhe Plani i Veprimit është dokument që duhet ta zbatojë kryetari. Edhe 

vërejtjet që janë dhënë, është kërkue prej kryetarit që ato t’i zbatojë, të mos përsëritën më. Edhe pse 

ishte pika e rendit të ditës Plani i Veprimit, prapë u fol për Raportin e Auditorit. Edhe një herë po e 

them për atë 11-shin: mos e bëni shumë tragjike këtë punë. Ne nuk e kemi ditë a është ligjore, a është 

joligjore. Ne nuk kemi mund me ua ndërpre kontratat në muajin shkurt-mars kur, ju e dini, vitin e 

kaluar nuk ka qenë dimri sikur sivjet, ka qenë jashtëzakonisht i ashpër. Na s’kemi mund me i ndërpre 

ata edhe me i lonë njerëzit pa ua hap rrugët. Për atë na kemi pyet çka të bëjmë, këta kanë thënë është 

antiligjore edhe na mo nuk kemi rekrutue punëtorë të ri. Raporti i Auditorit i vitit 2021 ka ardhë në 

qershor e ma vonë. Ka qenë i vonshëm kur na ka tregue se ky veprim është antiligjor. Edhe në 

Raportin e kaluar është si e gjetur. Kështu që, Auditori e ka qëllimin që mos me të lonë me i përësrit 

gabimet. Ju e keni marrë dokumentacionin për Planin e Veprimit, unë nuk due ta lexoj me ju lodhë, 

e keni lexue në shpi. Unë si kryetar i Komunës, të gjeturat e Auditorit i kam pranuar dhe kam pranuar 

që do t’i zbatoj. Tri prej këtyre rekomandimeve veç i kemi zbatuar, ngelin edhe tri. A do të arrijmë 

deri në fund të vitit me i zbatue të gjitha, nuk e di. Disa lypin procedura, po sigurisht edhe dy të tjera 

do t’i zbatojmë. Ato tjerat do të fillojmë së zbatuari, kështu që, nëse dikush ka ndonjë pyetje për 

Planin e Veprimit, unë jam në gjendje me u përgjigj. Nëse nuk ka, mundeni kur të doni, edhe në 

takimin e ardhshëm të Asamblesë, në eventuale me bo pyetje dhe do t’ju jap përgjigje. Faleminderit! 

Uran Halimi: Faleminderit, kryetar! A ka dikush pyetje në lidhje me Planin e Veprimit? Po e hedhim 

në votim. Kush është pro me i ndihmue kryetarit me i zhduk ato të gjeturat e Auditorit? Kundër? 

Abstenim? I kemi 15 vota pro, zero kundër dhe zero abstenim. Kryetar, e ke mbështetjen e neve 15-

ve me i zhduk ato të gjeturat e Auditorit. Po vazhdojmë me pikën eventuale. Nëse do dikush me 

diskutue në lidhje për ndonjë çështje. Ju lutem, delegatë të nderum, për ata që e kërkojnë fjalën, 

mundohuni me e shfrytëzue minutazhin e juaj, se nuk do të rikthehemi përveç se një replike të vetme 

për të njëjtin diskutim. I bjer që delegati i ka dhjetë minuta kohë për me folë për ndonjë çështje, 

ekzekutivi e shfrytëzon kohën e vet, pastaj vetëm një minutë replikë edhe e kryjmë çdo shqetësim që 

e kemi. Fjalën e kërkoi z.Nedžmidin Sejdilar. 

Nedžmidin Sejdilar: Së pari, më lejoni ta mohoj Kryetarin e komunës atë që i tha komandanti i 

policisë për gjobat e mbrëmshme. Zoti Kryetar, nuk jam gjobitur për parkim të gabuar mbrëmë, jam 

gjobitur të premten e kaluar. Ke informacion të gabuar, nuk e ke kuptuar komandantin e policisë. Të 

premten e kaluar. Sa për natën e kaluar, nuk u ndëshkova. Ju thatë në 24 orët e fundit. Ku është Vetim 

Ramadani, a ju kujtohet se sa ishte ne udhçtim kryetari, unë dhe ju shkëmbyem fjalë nga kjo foltore 

dhe ju premtuat me vendosmëri se do ta rregulloni atë tubin pas Stacionit policor për maksimum 

katër javë. Aty ujërat nëntokësore vazhdojnë të dëmtojnë objektin e banimit të një gruaje. Ju premtuat 

me vendosmëri se do ta përfundoni, maksimumi për katër javë, dëgjoj që Kryetari ka shkuar atje dhe 

kërkon edhe katër javë për të përfunduar punën. Unë ju pyes, nëse keni bërë një premtim të fortë, pse 

nuk e keni kryer deri tani. A do të kërkoni të gjithë një nga një katër javë e kështu me radhë për 400 

vjet. Vetëm për të rregulluar një tub, që një Gorane të mos ketë probleme me ujërat nëntokësore. Zoti 

Kryetar, së fundi keni organizuar një takim në lidhje me pornografinë që administrata juaj ka postuar 

në faqen zyrtare të internetit. Më kërkove edhe një deklaratë, a dua ta hiqet ajo foto. Është njëlloj si 

kur varni një burrë dhe i vendosni një litar në qafë dhe e pyesni nëse doni që ne t'i heqim litarin. Më 

shpifët në publik, më prekët reputacionin, me atë foton e manipuluar. Dhe kjo është arsyeja pse unë 

kam prova të forta. Te pakten prisja nga ju personalisht si njeri i ndershem dhe i ndergjegjshem tek i 

cili nuk kam asnje dyshim qe do te gjeni autorin dhe se ketu do te kerkoni falje per leshimin qe keni 

bere ne faqe. Nëse Zoti na ruajt, jam çmendur, apo po çmendem tani, pra do të zhvishem këtu pas 

kësaj foltoreje, përsëri nuk duhet të vendosni një skandal të tillë në faqen zyrtare të komunës së 

Dragashit. . Po ia prishni imazhin komunës së Dragashit. Dhe sidomos kur është vënë në webfaqe 

qëllimisht. E konsideroj si një presion tjetër mbi mua. Për dy vjet ju më bëni presion këtu në mënyra 

të ndryshme. Duke filluar nga ky njeri këtu që ma ndali mikrofonin dhe ti më ofrove azil. Herën e 

dytë më ofrove azil në letrën tënde të gjerë me dy faqe. Pas kësaj, miqtë tuaj manjatë që duan të 

ndërtojn një central në komunën e Dragashit dhe të uzurpojnë lumenjtë e Gorës, më ndjekin me 

vetura nga Prizreni në drejtim të Dragashit, më dërgoni disa njerëz në takime, miqtë tuaj manjatë që 

vijnë në debate publike më ndjekin mua me vetura në drejtim të Prizrenit, na dërgoni njerëzit të më 

marrin në pyetje, të kontrollojnë kur kam hyrë dhe kur kam dalë. A nuk është ky presion? Ajo që bëri 

zoti Xheladini në seancën e kaluar është presion. Ish-drejtori i arsimit më provokoi duke ngritur tre 

gishtat lart dhe ky është presion. Ti përdor çdo moment për të më bërë presion. Dhe kjo foto, është 

fundi i fundit. Dhe nëse ka qenë një gabim, nuk duhet ta kishit publikuar. E bëtë me qëllim për të 

treguar forcën tuaj dhe për të dhënë shembull për të tjerët. Të kenë kujdes se çfarë do të ndodhë me 

ta nëse luftojnë dhe nëse flasin siç flet zoti Sejdilar. Ky është qëllimi juaj. Dhe nuk do të keni sukses. 

Bëja jetën boll zoti Kryetar. Zoti m'i plotësoi të gjitha dëshirat. Dhe kjo ishte një nga dëshirat e mia, 

të vij këtu dhe të bëj diçka të mirë. Zoti Ramadani u largua sërish, kur ju raportuat në muajin mars 

dhe kur e preka xhipin e komunës që e vozit privatisht edhe Uzair Hamza i preferuari i juaj. Ju jeni 

përgjigjur se e keni lejuar të ngiste xhipin sepse ai transporton nxënësit në shkollë. Zoti Ramadani, 

aktualisht është ditë pushimi i shkollës, ai xhip ende po vozitet në relacionin Krstac - Dragash. Çfarë 

veprimesh po transporton tani. A transporton njerëz nga Kërsteci në treg apo çfarë. Tani janë 

pushimet e shkollës. Pse xhipi nuk është i parkuar në parkingun e komunës? Personalisht nuk më 

dëmton që një zyrtar do të drejtojë një automjet zyrtar për detyra private, por mua më dhemb shumë 

që qytetarët e zonës sime të Gorës paguajnë për atë automjet duke i humbur interesat e tyre. Ai njeri 

duhet të përfaqësojë interesat e tyre, dhe për shkak të atij xhipi, ai nuk mundët tju kundërshtojë dhe 

duhet t'ju konfirmojë gjithçka. Tani po i drejtohem Kryetarit si kreu i ekzekutivit dhe është sekret i 

hapur që të gjithë e dimë se arma dhe mjeti më i mirë i qeverisë dhe i subjekteve politike është sektori 

joqeveritar. Vetim Ramadani pak më parë me ka kritikuar, se ajo është gruaja e dikujt, ka familje e 

të ngjashme, është grua, por sapo raporton për punë publike është nëpunëse publike si unë. Për të 

njëjtin person dhe organizatë joqeveritare, ju z. Ramadani u ulët në ulësen e pasme të autobusit kur 

shkuam për në Shkodër. Kur i njëjti Uzair Hamza pranoi se ai atë e krijoi vetë. Aty keni qenë edhe 

ju bashkë me drejtorin e shëndetësisë. Sa i përket organizatës joqeveritare në të cilën është anëtar 

dhe themelues kolegu ynë z. Rahte, si mund të shpjegohet ndryshe. Themelues i një organizate 

joqeveritare, delegat në kuvend, çdo herë i jepen projekte. A nuk është një mjet apo një armë e 

qeverisë. Është delegat në kuvend dhe themelues i një organizate joqeveritare. Këtë nuk mund ta 

kuptoj ndryshe. Sa për këtë rrugë njëkahëshe, zoti Kryetar, ju nuk jetoni në Dragash. Opojë është 

gjithashtu e ndarë fizikisht nga Gora, shumica e fshatrave të Opojës nuk i vuajnë vështirësitë me të 

cilat përballen fshatrat e Gorës. Brodosana nuk ka nevojë për rrethrrotullim, Shajne arrin në qendër 

të rrethit dhe kthehet. A e dini se një goran mesatar i ardhur nga diaspora gjatë pushimeve të tij 15 

ditore udhëton më shumë se 600 km vetëm për shkak të asaj rruge njëkahëshe. A e dini se keni 

shkatërruar biznese nga rrethrrotullimi deri te stacioni i autobusave. Të cilët mezi presin të vijë sezoni 

dhe të nxjerrin ndonjë fitim dhe kështu të mbështesin familjet e tyre. A e dini sa biznese do të mbyllen 

për shkak të asaj rruge tuajën? A mendoni se kjo është normale? Faleminderit. Unë ende pres që ju 

të tregoni humanizëm dhe demokraci dhe të kërkoni falje për atë porno-fotografi që keni postuar. 

Fakti që ju nuk doni, flet shumë për ju. E manipuluat, e redaktuat dhe e publikuat. Të gjitha tezat 

vërtetojnë se e ke bërë me qëllim. Faleminderit. 



42  

Uran Halimi: Faleminderit, z.Sejdilar! Sa i përket çështjes së fotografisë, unë kisha kërkuar 

mirëkuptim edhe kisha kërkue largimin e asaj fotografie. E lus administratorin e asaj faqes që atë 

foto me e largue prej uebfaqes, meqenëse z.Sejdilar është ndier i fyer edhe i denigruar. Nuk e 

kontestoj absolutisht nëse është e qëllimshme apo jo, nuk e di atë punë, mirëpo si kryetar i këtij 

Kuvendi ju lus që ta largoni atë foto, ta zëvendësoni me ndonjë tjetër, ose tekefundit edhe hiç mos të 

jetë aty. Po vazhdojmë me pikën eventuale. Fjalën e ka kërkue z.Samidin Xheladini. 

Samidin Xheladini: Unë s’due me ra në nivele të njerëzve të caktuar. As s’e kam pas në plan, as 

kurrë s’kam ra, por reagimin gjithmonë e kam pas, mendoj që ashtu qysh duhet, në kohën e duhur. 

Pikërisht për zotninë në fjalë, s’po ia përmendi mo emrin. Ky është kërcënues. Para meje është 

kërcënue njeri, asambleisti, fuqishëm edhe kërcënim fizik. Unë i jam lut kolegut që me e falë. Ky 

kërcënon, ky shkakton përçarje. 24 vjet kemi kontribue të gjithë na me u bo qekjo situatë që është 

krijue këtu, mes etniteteve shqiptar dhe goran, dhe s’ka asnjë dallim. Na kur jemi prezent folim në 

gjuhën e këtyre, i respektojmë ma tepër këta, i lëmë anash tonit që e njohin gjuhën, e iu folim në 

gjuhën e tyre. Nuk bëjmë diskriminim kurrë. Këta përpara, ndoshta tjerit, prej frikës ia kanë puthë 

edhe dorën do tjerëve. Unë jam dëshmitar vetë. E sot, zotërinjtë në fjalë lavdërohen në Serbi atje, 

‘Serbia je Kosovo’ i qesin fotografitë nëpër TikTok. Ju s’i keni pa, unë i kam pa. Edhe e përdorin 

për qëllime të poshtra politike, me na përça. Ju lutem, ndanu me të. Situata ma e mirë kurrë nuk ka 

qenë deri më sot, kurrë nuk ka qenë. Ti ku ke jetue, punë e jotja është. Të lutem, mos shti përçamjese 

qekjo situatë që është krijue është kontribut i të gjithë qytetarëve. Mos nxit urrejtje, që 50 ose 100 

herë e përmendish, goran, shqiptar, boshnjak, andej e këndej. Qekjo fund mo le të jetë, qetu kurrë 

nuk bëhet diskriminim. Nuk ka ndodhë në këtë formë diskriminim as më i vogël, sa është ky pushtet. 

Mos shpifni gjëra palidhje, masnej me thënë atje që është nacionalist edhe me thonë e vërtetë është 

qekjo, me teza të rrejshme, se njerëzit nuk e dinë. Po qesish argumente, fakte. Nuk janë fakte ato. 

Unë kam reague për hir të pavërtetës edhe s’të jam kërcënue kurrë. Kurrë nuk kërcënoj, harro. Unë 

një herë e kam bo ni gabim edhe mo atë s’e përsëris kurrë. Në afekt kam qenë atëherë, atë nuk e 

përsëris, ishalla do Zoti, unë atë nuk e përsëris kurrë. Edhe unë po të betohem që njeri më i respektuar 

ke qenë këtu në Asamble. Krejt ty të ngojmë, gjysmën e diskutimeve ti e mash, na të ngojmë. A 

folish drejt, a padrejt, a mirë a keq, na po të ngojmë. A ti të vërtetën me ta thonë s’po pranojsh. Nuk 

është në rregull. Ju faleminderit! 

Uran Halimi: Faleminderit! Fjalën e ka znj.Xhylferie Bahtijari. 

Xhylferie Bahtijari: Përshëndetje për të gjithë! Përshëndetje kryetar, asambleistë, edhe pse me 

numër të paktë kah fundi, si zakonisht. Arsyet pse unë sot dola në foltore janë dy, faktikisht. Njëra 

është një kërkesë publike që dua t’i bëj kryetarit. Në punëtorinë e fundit që ishim në Istog, në 

bashkëpunim me OSBE-në, kemi bërë një plan-projekt për mundësinë e kontrollave, apo thënë më 

mirë, së pari një kontroll të ultrazërit, pastaj të mamografisë për gratë e Komunës sonë të cilat kanë 

nevojë. Këtë plan-projekt e kemi bërë së bashkue me asambleistet e Prizrenit. Ato do të na 

mundësojnë lidhur me terminët në Spitalin Rajonal të Prizrenit, ndërsa ne kërkojmë mbështetje nga 

kryetari që të na mundësojë transportin e këtyre grave. Dhe arsyeja e dytë për të cilën unë dola këtu 

është të bëj një falënderim të veçantë për kryetarin i cili nuk heziton kurrë në ndihmesë për punë të 

mira, në të mirë të qytetarëve. Një kërkesë që unë e kam bërë lidhur me dhomën e ndërrimit të 

fëmijëve në Spitalin e Dragashit, e gjitha është realizue. Kam qenë vetë i kam përcjellë punimet për 

së afërmi, ende ka punë për të bërë, por me rëndësi që vullneti i kryetarit ekziston gjithmonë. Andaj, 

siç tha edhe Shpetimi ma herët, të mos merremi shumë me akuza, sidomos me akuza personale do ta 

kisha cek, mos t’i dekurajojmë njerëzit të cilët po mundohen për të mirë. Të merremi më shumë me 

plane dhe projekte për punë të mira, në të mirë të qytetarëve të Komunës sonë. Faleminderit! 

Uran Halimi: Faleminderit, znj.Bahtijari! Fjalën e ka kërkue z.Jetmir Ajdini. 

Jetmir Ajdini: Përshëndetje edhe një herë! Në seancën e kaluar ju kam pyet për rrugën Brrut-Zgatar, 

ju kam pyet a është projekt që do të realizohet këtë vit apo vitin e ardhshëm, keni thënë që projekti 

do të realizohet këtë vit. Pas pyetjes në seancë, pas disa ditëve ka fillue, është bromovue që kanë 

fillue punimet në atë rrugë. Ka punue bageri një ditë të vetme dhe nuk ka pas punime në atë rrugë. 

Është një ndër rrugët më të frekuentuara momentalisht. Edhe atë ditë në seancë jua ceka, është një 

ndër rrugët më të frekuentuara. Kisha dashtë me e ditë kur do të përfundojë ajo rrugë. Pyetja tjetër 

është për rrugën në Blaç, janë hek kubëzat qe disa javë, nuk ka punime edhe aty. Pyetja tjetër do të 

ishte për urën në fshatin Zaplluxhe. Ura është realizue, nuk është funksionalizue. Këto janë tri pyetjet 

e mia që kisha pas qef me marrë përgjigje. Faleminderit! 

Uran Halimi: Faleminderit, z.Ajdini! Dikush tjetër nëse do me e marrë fjalën? Fjalën e ka kërkue 

z.Shpetim Hajredini. 

Shpetim Hajredini: I nderuar kryetar, do të mundohem të jem shumë i shkurtë, po besoj që ke kohën 

dhe vullnetin të më dëgjosh. Ti e di që ta pata parashtruar si pyetje, po edhe si kërkesë, gjithashtu 

edhe në raportin përfundimtar e kam pas prapë si shqetësim timin, në lidhje me bartjen e bletëve prej 

qyteteve tjera në qytetin tonë. Kam besuar që ke ndërmarrë masa, por me sa e kam pa, jo. Prapë ka 

ndodhë një bartje e tillë. Unë nuk kam pas informacione, kish ndodhë para një muaji, tek tash e kam 

marrë informacionin që ka ndodhë bartja e bletëve. Prapë në fshatin tim kishin pru. Isha vetë në 

vendin e ngjarjes, kam fotot nëse ju duhen. Prandaj, edhe një herë po e parashtroj këtë shqetësim dhe 

po besoj që ke mundësi të diskutosh me Inspektoriatin dhe të marrin masa, së paku të diskutojnë me 

këtë person. Tek e fundit edhe ata janë njerëz, i kanë për përfitime, por edhe këtë vit mund t’i 

vendosin aty ku i kanë lënë, por vitin e ardhshëm së paku të merrni masa ju dhe të kërkoni që ata t’i 

ndjekin procedurat ligjore. Të dëdjova që thaje po shkojnë edhe tonat te ata. Tonat nuk e di a shkojnë 

a jo, veç të tregova që ish ligji që ua ndalon. Nëse Komuna merr një vendim të tillë dhe e sheh që 

rrezikohet bletari vendor, për një arsye të vetme apo tjetër, ka të drejtën e tij që t’ia ndalojë dhe nuk 

ka të drejtën me i bart bletët prej Prizrenit, ose kudo që të jetë, Prishtinë, Ferizaj a çka po di unë, e 

t’i bjer në territorin tonë. Ti e di që territori ynë është shumë i dobët, ta them shkurt e shqip, me lula 

të cilat japin mjaltë. Prapa e ke Vetimin, drejtor të Administratës, baba i tij posedon bletë edhe e di 

çka ndodh nëse i vijnë afër vetëm 20 copë, po e them shqip. 20 copë bletë nëse të vijnë ty afër territorit 

të cilin ti e mbulon me bletët tua, e ke të përgjysmuar prodhimin e mjaltit për atë vit. Nëse ligji e 

lejon dhe nuk kemi të drejtë me ia ndalue, nuk kemi ku shkojmë. Por, nëse ligji na lejon neve që ta 

ruajmë dhe ta mbrojmë fermerin tonë, bletarin tonë, atëherë ne duhet ta mbrojmë edhe ta ruajmë. 

Kështu që, kisha kërkuar prej teje që të merresh pak në këtë drejtim, me këtë problem edhe ta shikosh 

se çka mujsh me bo. Nëse mujsh me i ndalue, i ndalojsh, nëse nuk mujsh, atëherë unë kam me kqyr 

vetë procedura tjera, a kam me bo kërkesë në Asamble me ma mbështet një vendim të tillë, por një 

herë po pres prej teje që ti të vazhdosh dhe të shikosh mundësitë tua për ndalimin e bartjes së këtyre 

bletëve. Ju faleminderit! 

Uran Halimi: Faleminderit, z.Hajredini! Dikush tjetër a do me e marrë fjalën? Atëherë kryetari do 

të ju përgjigjet. 

Bexhet Xheladini: Po filloj prej pyetjeve të Sejdilarit, që e përmendi ata katërjavshin. Vetimi e ka 

përdorë ata katërjavshin t’u i marrë parasysh procedurat e prokurimit. Unë kur kam ardhë prej 

haxhillëkut, ka ardhë ajo gruaja edhe prapë e ka paraqit atë shqetësimin e vet për ujin që po i hi në 

oborr. Unë asaj i kam premtue që maksimumi brenda katër jave ky problem do të zgjidhet. Nuk i 

kam lyp asaj edhe katër javë shtesë. Dhe për fat të mirë, s’kanë shkue katër javë, kanë shkue tri ditë 

edhe u zgjidhë problemi. Tash ajo gruaja nuk ka problem mo me ujin, është gjet defekti ku është. 

Kish dy gypa ku janë të lidhur, iu kishin largue njëri me tjetrin, kish dalë një sasi e madhe e ujit edhe 

pastaj nën tokë i ka shkue asaj në oborr. Sa i përket fotografisë, unë të garantoj që kjo fotografi që 

po të duket ty provokative, s’po të pëlqen, nuk është e prekur prej dorës së njeriut. Është e dalë ashtu 

qysh e ka fotografue telefoni. Ti nëse nuk bindesh, Komunën qite në gjyq. Unë të tregova cili person 

e ka fotografue edhe cili person e ka qit në uebfaqe. Unë tash, para një ore i thashë zyrtarit për 

Informim me e ndërrue fotografinë, me e qit një tjetër, fotografinë e dytë, menjëherë afër asaj. Por 

nuk ka vend këtu me të kërkue ty falje, se na nuk e kemi prek atë fotografi, nuk e kemi bo me qëllim 

që ty me të provokue. Sa i përket asaj OJQ-së ‘Sensa’, nuk është e vërtetë që Uzairi atë e ka 

kushërinkë. Këtë e kemi vërtetue, për arsye se ti ke bo një ankesë edhe një OJQ i është drejtue 

Komunës, me kërkesë për qasje. I ka bo edhe disa pyetje dhe përgjigje, dhe e kemi vërtetue se nuk 

kanë lidhje familjare me Uzair Hamzën. Edhe sa i përket OJQ-së së z.Rahte, ka qenë po ashtu kërkesa 

juaj, që i je drejtuar në Prishtinë një OJQ-së me u interesue për këtë çështje. Ne e kemi marrë atë 

kërkesën dhe ua kemi kthyer përgjigjen. Zoti Rahte nuk ka kurgjo të përbashkët mo me atë OJQ dhe 

në momentin kur ka konkurue kjo OJQ ‘Zaeno za Brod’, ky nuk ka qenë anëtar, as themelues. Rruga 

njëdrejtimshe e di që i pengon 1% të njerëzve, por 99% e njerëzve është ka i ndihmon edhe për çdo 

ditë unë kam qytetar të cilët vijnë në zyrë dhe më falënderojnë, edhe prej pjesës së Gorës edhe Opojës 

për këtë zgjidhje. Rruga njëkahëshe është debatue edhe KKSB ka marrë vendim unanim që kjo edhe 

këtë vit, siç ka qenë vitin e kaluar, të zbatohet. Sa i përket pyetjeve të Xhylferies, sa i përket 

mamografisë ajo ka pasur një takim një ditë me mu edhe unë i kam premtue, si kryetar i Komunës, 

se procedurat për mamografinë e qytetarëve tonë në Dragash do t’i ndjekni ju, si asambleiste, kurse 

ne do ta sigurojmë transportin për të gjitha ato gra të cilat kanë nevojë me bo mamografinë. Shprehi 

falënderim që në mënyrë publike u falënderove për plotësimin e asaj kërkesës për sigurimin e një 

dhomës për zhveshjen e fëmijëve kur të shkojnë te pediatri. Sa i përket pyetjes së doktorit Jetmir 

Ajdini, rruga Brrut-Zgatar ka fillue të punohet, por ju e dini që pjesë e kësaj rruge është edhe rruga 

në fshatin Blaç. Aty në Blaç është duke u punuar dhe brenda 2-3 ditëve do të bëhet asfaltimi. Kurse 

rruga Brrut-Zgatar, rehabilitimi i saj do të fillojë pasi të shkojnë gurbetçarët, për arsye se aty ka 

nevojë të vendoset një mur mbrojtës. Nëse bëhet gërmimi edhe bëhet muri mbrojtës, është rreziku që 

a jo rrugë me u bllokue krejt, me rrëshqit dheu. Kështu që, masi të shkojnë ata, do të bëhet së pari 

muri mbrojtës, e pastaj do të bëhet asfaltimi i kësaj rruge. Kubëzimet që janë ndërprerë në Zgatar, 

është faji i qytetarëve, të cilët kanë dale po e pengojnë punëkryesin për me i krye punimet. Unë 

personalisht, katër herë kam qenë në vend të ngjarjes, s’un kemi gjet gjuhë të përbashkët. Te ura e 

Zaplluxhes është faji i punëkryesit, po së shpejti edhe ajo urë do të kryhet, është krye, vetëm janë 

disa finesa të cilat kanë mbet pa krye edhe me u përfundue projekti. Shpetim, sa i përket bartjes së 

bletëve, unë kërkoj nga ti të më ndihmosh që ta gjen ligjin, nenin i cili e ndalon transportin e bletëve 

mes komunave fqinje, dhe unë menjëherë do t’i shkruaj një kërkesë policisë që ata ta zbatojnë ligjin. 

Dhe në fund, edhe pse nuk kishe pyetje, Dega e PDK-së në Dragash ka bërë një reagim kundër 

kryetarit të Komunës, gjoja për disa lëshime edhe keqpërdorime që janë t’u bo në shëndetësi. 

Personalisht jam apostrofuar unë si kryetar. Lidhur me këtë, unë due të jap disa sqarime. Reagimi 

quhet ‘’Reagim i Degës së PDK-së në Dragash’’. Masi personalisht jam përmend edhe me emër dhe 

mbiemër, unë duhet të bëj një sqarim për opinion. Këtu thotë se është bërë mbyllja e QMF-Bresanë, 

gjegjësisht puna e mjekut të shtunën edhe të dielën. Ju e dini që derisa unë kam qenë kryeshef i 

Ekzekutivit, unë kam qenë ai i cili kam pru vendim që QMF-Bresanë të punojë në dy ndërrime, ku 

në dy ndërrime punon edhe mjeku, edhe stomatologu, barnatorja dhe ndihma e shpejtë. Vitin e kaluar 

na e kemi angazhuar mjekun që të punojë edhe ditën e shtunë. Mirëpo, me ligj nuk jemi të obliguar 

që ditën e shtunë e të dielë të angazhojmë mjekë për punë në QMF-Bresanë. Mirëpo, me shkuajen e 

doktor Fetis në pension, për shkak të mungesës së mjekëve, ne punën e mjekut ditën e shtunë e kemi 

ndërprerë. Gjithashtu, prapë është potencue se unë në QKMF-Dragash po vazhdoj t’i punësoj cimerat 

e mi të cilët japin shërbime shëndetësore falas për qytetarë, siç është neurologu dhe psikiatri, 

kardiologu dhe internisti, oftamologu dhe gjinekologu. Prej të gjithë këtyre që i përmenda, vetëm 

njëri ka qenë cimeri im. Edhe atëherë ju kam thënë, gjejeni ju një cimer të juajin e bine, edhe ai 

doktor do ta lëshojë punën, e ju e bini të juajin, nuk është problem. Është me rëndësi me pas mjek i 

cili do t’iu shërbejë qytetarëve të Komunës sonë pa pagesë. Është qesharake. Ata të cilët i bien 

inspektorat natën, bëjnë reagime ditën. I prun inspektorët me e ndalue punën e këtyre mjekëve, por 

pas ankesës që e kam bo unë, do të thotë kemi dalë ne fitues dhe jo që e kemi ndalue punën e mjekëve, 

por pastaj e kemi angazhue edhe kardiologun, edhe gjinekologun. Gjithashtu, për çudi, në kohën kur 

në Dragash është hap poliklinika, e cila ofron shërbime shëndetësore specialistike dhe laboratorike, 

në të njëjtën kohë prishën aparatura në QKMF-Dragash, në të njëjtën kohë vijnë inspektorat edhe 

bien vendim me e mbyllë laboratorin në Dragash, edhe bien vendim me e mbyll laboratorin në Blaç. 

Unë s’po due me e thonë pse po ndodhë kjo, por ata të cilët na dëgjojnë tash sigurisht se e kuptojnë 

ku është qëllimi. Edhe pse është pru vendimi nga ana e Inspektoriatit që të mbyllet, ne nuk e kemi 

mbyll, qytetarët janë duke i marrë shërbimet shëndetësore laboratorike, të njëjtat të cilat i kanë marrë 

edhe para se me ardhë ky vendim. Pavarësisht se ato merren në një lokacion tjetër, materiali merret 

në Dragash dhe çohet pastaj me epruveta, me shpenzimet e Komunës, në QMF-Bresanë edhe 

Krushevë, dhe pacientët në kohën e duhur në Dragash marrin analizat laboratorike. Kështu që, nuk 

është e vërtetë që unë, për hir se po due me fitue në ordinancën time private, nuk po e lejoj që të 

shtunën e të dielën me punue mjeku në Bresanë, po është e vërteta nuk kemi kuadro edhe në atë 

moment kur të gjenden, ose kur t’i gjeni kuadrot, na ditën e shtunë sigurisht se do ta angazhojmë 

mjekun me punue paradite në QMF-Bresanë. Faleminderit! 

Uran Halimi: Faleminderit, kryetar! Një minutë replikë e ka kërkue z.Sejdilar. 

Nedžmidin Sejdilar: I nderuar kryetar, faleminderit për përgjigjen! Fotografinë s’ta përmendi më, 

do të merremi me mjete ligjore. Puna e OJQ-së së Miralemit, masi ju thatë që Miralemi s’ka gjë me 

atë OJQ-në, nuk e di a e keni pa në regjistër – i nderuar kryetar, në qoftë se mundeni me ngu pak, se 

unë ju ngova me vëmendje aty – puna e Miralemit është që Miralemi e ka themelu organizatën masi 

e ka marrë mandatin e delegatit. Aty dihet pse u themelu ajo organizatë, ai masanej mund të largohet 

prej qasaj organizate, por dihet qëllimi i kësaj. S’kam çka me folë, për hir të opinionit e thashë këtë, 

E dyta, përmendet që inspektorët jau kanë mshelë laboratorin në Dragash edhe në Blaç. Këtu, për mu 

është shqetësim i madh, minimum që duhet drejtori i Shëndetësisë me dhënë dorëheqje. Na shumë 

pare kemi dhënë për Shëndetësinë, pse e ka pru Shëndetësinë në atë gjendje. Unë nuk e kam prit që 

ju do të delni në foltore edhe do të thoni inspektorët na kanë mshelë laboratorin në Dragash edhe në 

Blaç, t’u pas ju pushtet. Me të vërtetë nuk po ju kuptoj. Ju duhet të kërkoni llogarinë prej drejtorit. 

Faleminderit shumë! 

Uran Halimi: Të nderuar delegatë, nuk ka kuorum, 14 duhet me u konë, s’jemi, ne s’kemi të drejtë 

me vazhdue pa kuorum. Kërkoj mirëkutpim edhe falënderim të veçantë për qëndrimin në këtë seancë 

të tejzgjatur. Faleminderit shumë, e shihemi në seancën e ardhshme! 

 

          Kryesuesi i Kuvendit 

          Uran Halimi 


